
ᐃᓄᓐᖑᐃᓂᖅ:  
ᓄᑕᖅᑭᕆᓂᖅ ᐃᓄᐃᑦ ᐃᓕᖅᑯᓯᖓᑎᒍᑦ

ᐃᓄᐃᑦ ᐃᓕᖅᑯᓯᑐᖃᖓᒍᑦ ᐆᒻᒪᒥᐅᑕᕆᔭᐅᔪᑦ 
ᐱᒻᒪᕆᐅᑎᑕᐅᔪᑦ, ᐅᖃᐅᓯᖅ ᐊᒻᒪᓗ 
ᐅᒃᐱᕐᓂᖅ. ᑕᒪᒃᑯᐊ ᑭᓇᐅᓂᑦᑎᓐᓄᑦ 
ᓇᓗᓇᐃᖅᓯᓯᒪᔪᑦ ᐊᒻᒪᓗ ᐱᐊᓂᒍᓐᓇᖅᓯᒪᔪᒍᑦ 
ᐱᕙᓪᓕᐊᓂᖃᖅᖢᑕᓗ ᐅᑭᐅᖅᑕᖅᑐᒥ ᐅᑭᐅᖅᑕᖅᑐᖅ 
ᐃᒃᑮᕐᓇᖅᑐᐊᓘᒐᓗᐊᖅᑎᓪᓗᒍ.  ᑕᐃᑉᓱᒪᓂ, 
ᑕᒪᓐᓇ ᐅᖃᐅᓯᒃᑯᑦ ᐋᖅᑭᒍᓐᓇᓚᐅᖏᑕᖅᐳᑦ, 
ᓇᖕᒥᓂᕆᓚᐅᕋᑦᑎᒍᑦ ᐃᓗᒥᐅᑕᕆᓪᓗᒍ 
ᖃᐅᔨᒪᑐᐃᓐᓇᖅᖢᑎᒍᑦ.  ᐃᓄᑑᓚᐅᕋᑦᑕ 
ᑭᓯᐊᓂᓕ ᐅᑉᓗᒥᐅᔪᖅ, ᐃᓄᐃᑦ ᐊᒥᓲᓕᕐᒪᑕ 
ᑲᓇᑕᒥᐅᑕᐅᖃᑎᕗᓪᓗ ᓄᓇᕐᔪᐊᕐᒥᐅᑕᓪᓗ.  
ᐱᒻᒪᕆᐅᑎᑕᖅᐳᑦ, ᐅᖃᐅᓯᖅᐳᑦ ᐊᒻᒪᓗ 
ᐅᒃᐱᕐᓂᕆᔭᖅᐅᑦ ᑕᐃᓕᖅᑕᖅᐳᑦ ᐃᓄᐃᑦ 
ᖃᐅᔨᒪᔭᑐᖃᖏᑦ. (ᓄᓇᕗᑦ ᑐᓐᖓᕕᒃᑯᑦ ᑎᒥᖓ, 
2000:79)

ᐃᓗᐃᑦᑐᒃᑯᑦ ᓄᑕᖅᑲᓂᒃ ᐱᕙᓪᓕᐊᑎᑦᑎᓂᖅ 
ᓴᓐᖏᒃᑎᑦᑐᓐᓇᖁᑉᓗᒋᑦ ᐃᓅᓯᖏᑦᑎᒍᑦ, 
ᐊᔪᕈᓐᓃᑦᑎᐊᕈᓐᓇᖁᑉᓗᒋᑦ, ᐃᓱᒪᑦᑎᐊᕈᓐᓇᖁᑉᓗᒋᑦ 
ᐊᒻᒪᓗ ᐃᓕᖅᑯᓯᖃᑦᑎᐊᕈᓐᓇᖁᑉᓗᒋᑦ. 
ᖃᓄᐃᓕᐅᕈᑕᐅᕙᒃᑐᖅ ᓴᖅᑭᑦᑐᓐᓇᖁᑉᓗᒍ 
ᑖᒻᓇ − ᐃᓅᓐᖑᐃᓂᖅ − ᐱᓕᕆᖃᑎᒌᖕᓂᒃᑯᑦ 
ᐃᓕᕆᐊᒃᓴᕆᔭᐅᔪᖅ ᐃᓅᖃᑎᒌᒃᑐᓄᑦ. 
ᐃᓄᓐᖑᐃᓂᖅ ᓲᕐᓗ ᑐᑭᖃᖅᑐᖅ “ᓄᓇᖅᑲᑎᒌᑦ 
ᐱᓕᕆᖃᑎᒌᒋᐊᖃᕐᓂᖏᓐᓄᑦ ᐱᕈᖅᓴᐃᓂᐊᕐᓗᓂ 
ᓄᑕᕋᕐᒥ.”  ᒪᓕᑦᑎᐊᕐᓂᖅ ᖃᓄᐃᓕᐅᕈᑕᐅᔪᒪᔪᒥᒃ 
ᓂᕆᐅᒋᔭᐅᓐᓇᖅᑐᖅ ᓄᑕᖅᑲᓄᑦ ᐊᒃᑐᐊᓂᓖᑦ 
ᖃᓄᐃᓕᐅᕈᑎᒋᔭᕆᐊᖃᖅᑕᖏᓐᓄᑦ 
ᒥᐊᓂᖅᓯᑦᑎᐊᕆᐊᖃᕐᓂᖏᓐᓄᑦ, 
ᓴᐳᓐᓂᐊᑦᑎᐊᕆᐊᖃᕐᓂᖏᓐᓄᑦ, 
ᖃᐅᔨᓴᐃᑦᑎᐊᕆᐊᖃᕐᓂᖏᓐᓄᑦ 
ᐊᒻᒪᓗ ᐋᖅᑭᒃᓱᐃᔭᕆᐊᖃᕐᓂᖏᓐᓄᑦ 
ᓇᐅᒃᑰᕐᕕᒋᓂᐊᖅᑕᖏᓐᓂᒃ ᐃᓅᓯᒃᑯᑦ ᐊᔾᔨᐅᖏᑦᑐᒃᑯᑦ 
ᓈᒻᒪᑦᑎᐊᕐᓂᐊᖅᑐᒥᒃ ᓄᑕᕋᐅᔪᒧᑦ.  ᑕᒪᒃᑯᐊ 
ᐱᓕᕆᐊᒃᓴᐅᔪᑦ ᐱᓕᕆᖃᑎᒌᒋᐊᖃᖅᑐᓄᑦ 
ᑐᕌᖓᖕᒥᔪᑦ  ᐃᓚᒌᒃᑐᓅᖓᔪᒃᑰᕈᓐᓇᖅᖢᓂᑦ ᑭᓯᐊᓂ 
ᐊᐅᒃᑯᑦ ᐃᓚᒌᖏᒃᑲᓗᐊᖅᑐᓄᑦ ᐃᓚᒌᒃᑑᔭᖅᑐᑎᑐᑦ 
ᐱᑎᑦᑎᔪᓐᓇᖅᖢᓂ (ᐳᕆᒡᔅ, 1970; ᐳᕈᑎ, 2000,  

1	ᑎᑎᖅᑲᑦ ᐅᑯᐊ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐱᑕᓖᑦ ᐃᓄᑐᖃᕐᓂᖔᖅᓯᒪᔪᓂᒃ ᓄᓇᕗᒻᒥ. ᓄᓇᕘᑉ ᐊᓯᐊᓂ ᐃᓄᐃᑦ ᓄᓇᖏᓐᓂ ᐃᓚᖓᒍᑦ ᐊᔾᔨᐅᓐᖏᒻᒥᔪᖅ ᐊᔾᔨᒋᔭᐅᒐᓗᐊᖅᖢᓂᓗ ᐃᓚᖓᒍᑦ, ᑭᓯᐊᓂ ᒫᓐᓇ 
ᐊᑕᐅᓯᕐᒥᒃ ᑲᑎᖅᓱᖅᑕᐅᔾᔪᑎᖃᓐᖏᒻᒪᑕ.

ᖃᐅᔨᒃᑲᐃᖃᑎᒌᓃᖅ · ᐱᕚᓪᓕᖅᑎᑦᑎᓂᖅ

ᐋᖅᑭᒃᓱᐃᔪᖅ ᑕᒪᑐᒥᖓ ᓱᕐᓕ ᑕᕐᕋᓕᒃ ᑐᕌᖅᖢᒍ 
ᑲᓇᑕᒥ ᐱᓕᕆᖃᑎᒌᒃᑐᓄᑦ ᓄᓇᖃᖅᑳᖅᓯᒪᔪᑦ 
ᐋᓐᓂᐊᖅᑕᐃᓕᒪᔾᔪᑎᖏᑦ ᐱᔾᔪᑎᒋᑉᓗᒋᑦ, 
ᐊᑐᐊᒐᕆᔭᐅᔪᓂᒃ ᕿᒥᕐᕈᔨ, ᐃᓄᒃᐸᐅᔭᖅ ᖃᐅᔨᒋᐊᖅᑎ

ᑐᑭᓕᐅᕐᓂᖅ ᐃᓄᙳᐃᓂᕐᒥ

ᐃᓄᐃᑦ ᖃᐅᔨᒪᔭᑐᖃᖏᑦ ᑐᑭᖃᖅᑐᖅ ᐃᓄᐃᑦ 
ᑕᐅᑐᕐᕉᖅᑕᖏᓐᓂᒃ.1  ᐃᓗᐃᑦᑐᒃᑯᑦ ᐊᒃᑐᐊᔾᔪᑎᓂᖅ 
ᓄᓇᕐᔪᐊᕐᒥ ᐊᒻᒪᓗ ᑐᓐᖓᕕᖃᖅᑐᖅ ᓯᑕᒪᓄᑦ 
ᒪᓕᒐᓄᑦ ᒪᓕᒐᐃᑦ. ᑕᒪᓐᓇ ᐱᔾᔪᑎᖃᖅᑐᖅ 
ᐱᓕᕆᓂᕐᒧᑦ ᐃᓄᐃᑦ ᐃᓅᑦᑎᐊᖁᑉᓗᒋᑦ, 
ᓇᓕᒧᒌᒃᑐᒃᑯᑦ ᐃᓅᖃᑎᒌᒍᓐᓇᖁᑉᓗᒋᑦ ᐊᒻᒪᓗ 
ᓴᐃᒪᓂᒃᑯᑦ, ᐃᒃᐱᒍᓱᑦᑎᐊᕆᐊᖃᕐᓂᕐᒥᒃ ᐃᓅᔪᓂᒃ 
ᑕᒪᐃᓐᓂᒃ, ᐊᒻᒪᓗ ᐸᕐᓇᐃᖏᓐᓇᕆᐊᖃᕐᓂᖅ 
ᐋᖅᑭᒃᓱᐃᕙᓪᓕᐊᖏᓐᓇᕆᐊᖃᕐᓂᕐᓗ 
ᓯᕗᓂᒃᓴᒧᑦ. (ᓄᓇᕗᑦ ᒐᕙᒪᒃᑯᖏᑦ, 2007:25).  
ᐃᓗᐊᓃᑦᑐᖅ ᐃᓄᐃᑦ ᖃᐅᔨᒪᔭᑐᖃᖏᑦ 
ᖃᓄᖅ ᐃᓱᒪᒋᔭᐅᓂᖏᓐᓄᑦ ᐃᓄᐃᑦ 
ᐃᓕᖅᑯᓯᑐᖃᖏᑦᑎᒍᑦ ᐊᑐᖅᑕᐅᖏᓐᓇᖅᑐᑦ. 
ᐃᓄᓐᖑᐃᓂᖅ ᐱᒻᒪᕆᐅᓂᖅᐹᖑᔪᒃᓴᐅᔪᖅ 
ᐃᓅᖃᑎᒌᖕᓂᕐᒨᖓᖕᒪᑦ ᐊᒻᒪᓗ ᐃᓕᓐᓂᐊᕐᓂᕐᒧᑦ 

ᐅᖃᐅᓯᐅᓯᒪᔪᖅ ᐃᓕᖅᑯᓯᑐᖃᑎᒍᑦ 
ᐃᑲᔪᖅᑑᑕᐅᓂᖓᒍᑦ.  ᐃᓄᓐᖑᐃᓂᖅ 
ᐅᖃᖅᓯᒪᓪᓚᑦᑖᖅᑐᖅ  ᓲᕐᓗ “ᐃᓄᓕᐅᕐᓂᕐᒧᑦ”−
ᑎᑐᑦ.  ᐃᓕᖅᑯᓯᑐᖃᑎᒍᑦ ᓂᕆᐅᒋᔭᐅᔪᑦ 
ᓄᑕᖅᑲᑦ ᑕᒪᕐᒥᒃ ᐊᔪᕈᓐᓃᑦᑎᐊᖁᑉᓗᒋᑦ/
ᐱᔪᓐᓇᖅᓯᑦᑎᐊᖁᑉᓗᒋᑦ  ᐃᓅᑦᑎᐊᕈᓐᓇᕐᓂᐊᕐᒪᑕ. 
ᐃᓅᑦᑎᐊᕐᓂᖅ ᓲᕐᓗ ᐃᓕᖅᑯᓯᖃᑦᑎᐊᕐᓂᖅ 
ᐱᑦᑎᐊᖃᑦᑕᕐᓂᖅ ᐊᒻᒪᓗ ᐃᑲᔪᕈᓐᓇᕐᓂᖅ 
ᐃᓅᖃᑎᒌᑦᑎᐊᕈᓐᓇᖁᑉᓗᒋᑦ ᐃᓄᐃᑦ − ᐃᑲᔪᕐᓂᖅ 
ᐊᓯᑦᑎᓐᓂᒃ ᐊᒻᒪᓗ ᐱᐅᓯᕚᓪᓕᖅᑎᑦᑎᓂᖅ 
ᓯᕗᓂᒃᓴᕗᑦ ᐃᓅᑦᑎᐊᕈᓐᓇᖁᑉᓗᒋᑦ. 
ᑕᐃᒪᐃᒻᒪᑦ, ᐅᖃᐅᓯᖃᖅᑐᖅ ᐃᓕᖅᑯᓯᑐᖃᑎᒍᑦ 
ᖃᓄᐃᓐᓂᖏᓐᓄᑦ ᐃᓱᒪᑦᑎᐊᕆᐊᖃᕐᓂᕐᒧᑦ, ᐊᒻᒪᓗ  
ᐃᓅᖃᑎᒌᑦᑎᐊᕆᐊᖃᕐᓂᕐᒧᑦ/ᐃᓕᖅᑯᓯᕆᔭᐅᔭᕆᐊᓖᑦ 
ᓂᕆᐅᒋᔭᐅᔪᑦ, ᐊᔪᖏᑦᑐᓐᓇᕐᓂᖅ ᐊᒻᒪᓗ 
ᓱᓇᑐᐃᓐᓇᕐᓂᒃ ᐊᔪᕈᓐᓃᕈᓐᓇᕐᓂᖅ, ᐊᒻᒪᓗ 
ᒪᓕᑦᑎᐊᕐᓂᖅ ᐱᒻᒪᕆᐅᑎᑕᐅᔪᓂᒃ, ᐅᒃᐱᕆᔭᐅᔪᓂᒃ 
ᐊᒻᒪᓗ ᐊᑐᐊᒐᕆᔭᐅᔪᓂᒃ ᑐᓐᖓᕕᒋᔭᐅᔪᑦ ᐃᓄᐃᑦ 
ᐃᓅᓯᒃᑯᑦ ᐃᓱᒪᒋᔭᖏᓐᓄᑦ.

ᑐᒃᓯᐅᒪᔭᐅᔪᖅ ᑕᒪᕐᒥᒃ ᓄᑕᖅᑲᑦ 
ᐊᔪᕈᓐᓃᖅᑎᑕᐅᔭᕆᐊᖃᕐᒪᑕ. ᑕᒪᓐᓇ 

ᓄᑕᖅᑲᑦ ᒪᒃᑯᒃᑐᓪᓗ ᓈᒻᒪᑦᑎᐊᕐᓂᖏᑦ

ᐃᓄᐃᑦ

ᐱᓂᑦ ᐊᒻᒪᓗ ᕈᓕ, 2004; ᑕᕐᕋᓕᒃ ᐊᒻᒪᓗ 
ᔪᐃᓯ, 2005). ᐃᓄᐃᑦ ᐱᒻᒪᕆᐅᑎᑦᑎᓪᓚᕆᒃᑐᑦ 
ᑐᖅᖢᕋᐅᓯᕐᒥ2 ᐅᕝᕙᓘᓐᓃᑦ ᐊᑦᑎᖅᓯᖃᑦᑕᕐᓂᐅᔪᒥᒃ 
“ᓄᑕᕋᖅ ᐊᒃᑐᐊᓂᖃᓕᖅᖢᓂ ᐃᓅᔪᓐᓃᖅᓯᒪᔪᒧᑦ 
ᐃᓚᒋᔭᐅᔪᒧᑦ ᖃᑕᓐᐅᑎᒋᔭᐅᔪᒧᑦ (ᐱᓂᑦ ᐊᒻᒪᓗ ᕈᓕ, 
2004:3), ᐊᑎᖓᒍᑦ  ᓄᑕᕋᐅᔪᖅ ᐃᓚᖃᓕᖅᖢᓂ 
ᐊᑎᖓᑕ ᐃᓚᒋᓚᐅᖅᑕᖏᓐᓂᒃ, ᐆᒃᑑᑎᒋᓗᒍ, 
ᓄᑕᕋᖅ ᐊᑦᑎᖅᑕᐅᒃᐸᑦ ᐊᓈᓇᒋᔭᐅᓚᐅᖅᑐᒥ, , 
ᐊᓈᓈᓛᖅᑕᐅᓕᕋᔭᖅᑐᖅ ᐊᑎᖓᑕ ᐃᓚᖏᓐᓄᑦ 
ᐊᒻᒪᓗ ᓄᑕᕋᖅ ᐃᒃᐱᒋᔭᐅᑦᑎᐊᕐᓗᓂ ᑕᐃᒪᓐᓇᑐᑦ 
ᐊᓈᓇᐅᔪᖅ ᐃᒃᐱᒋᔭᐅᓚᐅᕐᓂᖓᑎᑐᑦ.    ᑕᒪᑐᒨᓇ 
ᓴᖅᑭᑦᑐᑦ ᐊᒻᒪᓗ ᐊᓯᖏᑦ ᑐᖅᖢᕋᐅᓰᑦ 
ᓴᖅᑭᑎᑦᑎᓯᒪᔪᑦ ᓄᑕᖅᑲᑦ ᐃᑲᔪᖅᑐᖅᑕᐅᓂᖏᓐᓄᑦ 
ᐃᓅᖃᑎᒌᒃᑐᓄᑦ ᐱᐊᓂᑦ ᐊᒻᒪᓗ ᕈᓕ, 
2004)..  ᐱᓕᕆᐊᒃᓴᕆᔭᐅᔪᑦ ᑕᒪᒃᑯᓄᖓ 
ᐱᒻᒪᕆᐅᔪᓄᑦ ᐃᓄᖕᓄᑦ ᓄᑕᕋᐅᑉ ᐃᓅᖃᑎᒋᔭᖏᑦ 
ᐅᔾᔨᕈᓱᖕᓂᒃᑯᑦ ᐊᒻᒪᓗ ᑲᒪᑦᑎᐊᕈᒪᓂᕐᒧᑦ.  
ᐅᔾᔨᕈᓱᖕᓂᒃᑯᑦ, ᖃᐅᔨᓴᐃᑦᑎᐊᕐᓂᒃᑯᑦ ᓄᑕᕋᐅᑉ 
ᖃᓄᖅ ᐃᓕᖅᑯᓯᖓᒍᑦ, ᐊᒃᓱᕉᑎᒋᔭᖏᑦᑎᒍᑦ, 
ᖃᓄᐃᑦᑑᓂᖓᓄᑦ ᐊᒻᒪᓗ ᐃᓅᓯᖓ ᑲᔪᓰᓐᓇᖅᖢᓂ 
ᐊᒻᒪᓗ ᐅᖃᐅᓯᐅᒐᔪᒃᖢᓂ ᑕᒪᕐᒥᒃ ᐃᓅᖃᑎᖏᑦ 
ᐊᒻᒪᓗ ᓄᑕᕋᐅᔪᖅ, ᖃᐅᔨᒪᓂᐊᕐᒪᑦ  ᐱᐅᔪᓂᒃ 
ᐊᔾᔨᐅᖏᑦᑐᓂᒡᓗ ᖃᓄᐃᑦᑑᓂᖓᓄᑦ ᓄᑕᕋᐅᑉ 
ᐃᓅᓯᖓᓂ.  ᑕᒪᒃᑯᐊ ᐃᒃᐱᒋᔭᐅᑦᑎᐊᖅᑐᑦ ᐊᒻᒪᓗ 
ᐱᕙᓪᓕᐊᑎᑕᐅᕙᒃᑐᑦ ᐃᒪᓐᓈᖅᑐᕈᑕᐅᓪᓗᑎᒃ.  
ᐊᒻᒪᑦᑕᐅᖅ, ᓈᒻᒪᖏᑦᑐᑦ ᐅᔾᔨᕆᔭᐅᕙᖕᒥᔪᑦ 
ᐊᒻᒪᓗ ᑕᐃᒪᐃᖁᔭᐅᓇᑎᒃ ᐱᓗᐊᖅᑐᒥ 
ᐱᖓᓱᑦ ᐅᖓᑖᓂ ᐅᑭᐅᖃᓕᕌᖓᑕ.  ᓄᑕᖅᑲᑦ 
ᐃᒪᓐᓈᖅᑐᖅᑕᐅᓲᑦ ᐋᖅᑭᒋᐊᖅᓯᔪᓐᓇᖃᑦᑕᖁᑉᓗᒋᑦ 
ᐃᓅᓯᕐᒥᓂᒃ ᐊᓂᒎᑎᔪᓐᓇᖁᑉᓗᒋᓪᓗ.  ᑭᓯᐊᓂᓕ, 
ᐃᓕᑕᕆᔭᐅᖕᒥᔪᖅ ᓄᑕᕋᖅ ᐃᓅᖕᒥᖕᒪᑦ ᐃᖕᒥᒃᑯᑦ 
ᑎᒍᒥᐊᖅᖢᓂ ᐊᑎᕐᒥ ᐊᑎᖃᖃᑎᖃᖅᖢᓂ 
ᐊᒻᒪᓗ ᐃᒃᐱᒋᔭᐅᑦᑎᐊᕆᐊᓕᒃ ᑕᐃᒪᓐᓇ (ᐳᕈᑎ, 
2000; ᐱᐊᓂᑦ ᐊᒻᒪᓗ ᕈᓕ, 2004H.  ᑕᒪᓐᓇ 
ᐅᒃᐱᕆᔭᐅᔪᖅ ᓄᑕᕋᕐᒧᑦ ᑐᓂᕐᕈᑕᐅᔪᖅ ᐊᒻᒪᓗ 
ᐃᖕᒥᒃᑯᑦ ᐊᐅᓚᑦᑐᓐᓇᖅᖢᒍ “ᑲᑕᒃᑎᕆᓂᕐᒨᖏᑦᑐᖅ 
ᐃᓅᔪᓐᓃᖅᑐᒥᒃ ᓄᑕᕋᐅᑉ ᐊᑎᖓᓂ” (ᓯᑎᕚᓐᓴᓐ 
(1951) ᐊᒻᒪᓗ ᑎᐅᐱᑦᓱ (1941) ᑕᑯᔭᐅᔪᑐᑦ 
(ᐳᕆᒃᔅ, 1970:38). ᐃᓕᖅᑯᓯᕆᔭᐅᔪᑦ ᑕᐃᒪᓐᓇᑎᑐᑦ 
ᐊᑎᖓᑎᑐᑦ ᖁᔭᓈᖅᑕᐅᔪᓐᓇᖃᑦᑕᖅᑐᑦ ᐅᕝᕙᓗᓐᓃᑦ 
ᐅᖃᐅᓯᐅᓗᑎᒃ ᐃᓄᒃ ᑕᐃᒪᐅᓕᒃᑲᓐᓂᕐᓂᖓᓄᑦ 
ᐊᒻᒪᓗ ᓈᒻᒪᖕᓂᕋᖅᑕᐅᓗᓂ ᑕᐃᒪᓐᓇ (ᐱᐊᓂᑦ 
ᐊᒻᒪᓗ ᕈᓕ, 2004).

ᑐᓐᖓᕕᒋᑉᓗᒍ ᓄᑕᕋᖅ ᐃᓕᖅᑯᓯᖃᓕᖅᑎᓪᓗᒍ 
ᐊᒻᒪᓗ ᑎᒍᒥᐊᕐᓂᖃᖅᑎᓪᓗᒍ ᐃᓚᖏᓐᓂᒃ 
ᐊᔪᖏᓐᓂᕆᔭᖏᓐᓂᒃ ᐊᑎᖓᓂᖔᖅᑐᓂᒃ, 
ᐃᓕᓐᓂᐊᖅᑎᑕᐅᓂᐊᕐᓂᖓ/ᐃᓕᓐᓂᐊᕐᓂᖓᓗ 
ᐱᓕᕆᖃᑎᒌᖕᓂᒃᑯᑦ ᑲᔪᓯᑎᑕᐅᓇᔭᖅᑐᖅ 
ᓄᑕᕋᕐᒧᑦ ᐊᒻᒪᓗ ᐃᓐᓇᕐᓄᑦ ᓄᑕᕋᕐᒥ 

ᐱᕈᖅᓴᐃᓂᐊᖅᑐᓄᑦ. ᑕᒪᒃᑯᐊ ᐃᓐᓇᐃᑦ ᓄᑕᕋᐅᑉ 
ᐃᓅᖃᑎᖏᑦ ᓴᓐᖏᓂᕆᔭᐅᔪᑦ ᐃᓅᖃᑎᒌᒃᑐᓄᑦ 
ᐅᒃᐱᕆᔭᐅᖕᒪᑦ ᐃᓅᖃᑎᒌᒃᑐᓂᖔᕐᓂᕋᖅᑕᐅᖕᒪᑦ 
ᐊᑑᑎᖃᑦᑎᐊᕈᓐᓇᖁᑉᓗᒍ 
ᐃᓕᓐᓂᐊᕐᓂᕆᓂᐊᖅᑕᖓᓄᑦ (ᐳᕆᒡᔅ, 1998; 
ᓄᓇᕗᒥ ᓯᓚᑦᑐᖅᓴᕐᕕᒃ, 2000).  ᑕᒪᓐᓇ 
ᐱᖃᑕᐅᑎᑦᑎᖕᒥᔪᖅ ᖃᐅᔨᒪᔨᒋᔭᐅᔪᓂᒃ 
ᓄᑕᕋᖅ ᒥᐊᓂᕆᔭᐅᑦᑎᐊᕈᓐᓇᖁᑉᓗᒍ (ᐱᐊᓂᑦ 
ᐊᒻᒪᓗ ᕈᓕ, 2004).. ᓄᑕᕋᖅ ᐱᔫᒥᒍᓱᒃᐸᑦ 
ᓱᓇᒥᒃ, ᐱᓕᕆᖃᑎᒌᒃᖢᑎᒃ ᓄᑕᕋᕐᒥᒃ 
ᐱᕙᓪᓕᐊᑎᑦᑎᓇᓱᒃᐸᒃᑐᑦ ᐊᒃᑐᐊᓂᖃᖁᓐᓇᖁᑉᓗᒍ 
ᐊᓯᖏᓐᓄᑦ ᐃᓄᖕᓄᑦ ᐱᔫᒥᒋᔭᖓ 
ᑲᔪᓯᑎᑕᐅᔪᓐᓇᖁᑉᓗᒍ ᐊᒻᒪᓗ ᐃᑲᔪᖅᑕᐅᔪᓐᓇᖁᑉᓗᒍ 
ᓄᑕᕋᖅ ᐱᕙᓪᓕᐊᓂᐊᕐᒪᑦ ᐱᔪᓐᓇᕐᓂᖅᐹᒃᑯᑦ 
ᖁᑦᑎᖕᓂᖅᐹᒃᑯᑦ.  ᑕᐃᔭᐅᖕᒥᔪᖅ ᑕᒪᓐᓇ ᑕᐃᒪᓐᓇ 
ᐃᓅᖃᑎᒌᒃᖢᑎᒃ ᐱᕈᖅᓴᐃᓂᖃᕌᖓᑕ ᑕᐃᔭᐅᔪᑦ 
ᐃᒪᓐᓇ ᓴᓇᔨ, “ᐃᖕᒥᓂᒃ ᓴᓇᔪᖅ” ᐅᕝᕙᓘᓐᓃᑦ 
ᓴᓇᔭᐅᔪᖅ, “ᓴᓇᔭᐅᔪᖅ.”.  ᐊᔪᕈᓐᓃᖅᐸᓪᓕᐊᓂᖅ 
ᐃᑲᔪᕆᐊᕈᑕᐅᒐᔪᒃᑎᓪᓗᒍ ᐃᓅᖄᑎᒌᑦᑎᐊᖁᑉᓗᒋᑦ 
ᐃᓄᐃᑦ, ᑕᒪᕐᒥᒃ ᐃᓅᖃᑎᒌᒃᑐᑦ ᐊᒃᓱᕉᑎᖃᖃᑦᑕᖅᑐᑦ 
ᓄᑕᕋᖅ ᐃᓄᑦᑎᐊᕙᐅᖁᑉᓗᒍ ᐊᒻᒪᓗ ᐃᑲᔪᖅᖢᑎᒃ 
ᓯᕗᓂᒃᓴᖃᑦᑎᐊᖃᐃᓗᒋᑦ ᖃᑕᓐᖑᑎᒌᑦ 
ᓄᓇᖅᑲᑎᒌᓪᓗ (ᓄᓇᕗᑦ ᑐᓐᖓᕕᒃᑯᑦ ᑎᒥᖓ, 
2000:82).

ᐊᓯᖏᑦᑕᐅᖅ ᐃᓅᖃᑎᒌᒃᑐᑦ ᐱᒻᒪᕆᐊᓗᐃᑦ.  
ᐆᒃᑑᑎᒋᓗᒍ, ᐃᓄᒃ ᐅᐸᒍᑎᓯᒪᒃᐸᑦ ᓄᑕᕋᖅ 
ᐃᓅᓕᖅᑎᓪᓗᒍ ᓄᑕᕋᓛᕐᒥ ᓴᐃᒻᒪᖅᑎᑦᑎᓇᔭᖅᑐᖅ 
ᐅᕝᕙᓘᓐᓃᑦ ᐃᓱᒪᒋᓗᒍ ᐃᓅᑦᑎᐊᖁᓗᒍ.  
ᑕᒪᓐᓇ ᓴᓇᓯᒪᔪᒦᒐᔪᓚᐅᖅᑐᖅ ᑐᓂᕐᕈᑎᒃᑯᑦ 
ᐃᓕᔭᐅᖃᑦᑕᕐᓂᐊᖅᑐᒃᑯᑦ ᓄᑕᕋᐅᑉ ᔭᐸᖓᓄᑦ 
ᐃᓅᓯᖓᓂ ᐸᐸᑐᖅᑕᐅᑦᑎᐊᕐᓂᐊᕐᓗᓂᓗ.  
ᐅᓐᓂᖅᓯᐅᕐᓂᖅ ᐅᕝᕙᓘᓐᓃᑦ ᓴᐃᒻᒪᖅᑎᑦᑎᓂᖅ 
ᑐᓂᕐᕈᑕᐅᔪᖅ ᓄᑕᕋᓛᖅ ᐃᓅᓵᖅᑎᓪᓗᒍ ᓄᑕᕋᓛᕐᒧᑦ 

ᐋᖅᑭᒃᓱᕈᑕᐅᔪᖅ ᐃᓅᑦᑎᐊᖁᑉᓗᒍ ᐃᓅᓯᓗᒃᑖᒥ 
ᓄᓇᕗᑦ ᓯᓚᑦᑐᖅᓴᕐᕕᒃ, 2000, ᑕᕐᕋᓕᒃ ᐊᒻᒪᓗ 
ᔪᐃᔅ, 2005).  ᑕᒪᓐᓇ ᑕᐃᔭᐅᔪᖅ ᑭᑉᓖᑕᐅᔪᖅ, 
ᐅᕝᕙᓘᓐᓃᑦ ᓯᕗᓂᒃᓴᒧᑦ ᐋᖅᑭᒃᓱᕈᑎᔪᒪᓪᓗᒍ 
ᓇᓚᐅᑦᑖᖅᑕᐅᓯᒪᔪᒃᑯᑦ.  ᑕᐃᒪᓐᓇ, ᐊᑐᓂ ᓄᑕᖅᑲᑦ 
ᐋᖅᑭᒃᓱᖅᕈᔾᔭᐅᓯᒪᕙᒃᑐᑦ ᑐᕌᕐᕕᖃᑦᑎᐊᕈᓐᓇᖁᑉᓗᒋᑦ 
ᐃᓅᓕᓵᖅᑎᓪᓗᒋᑦ. ᓄᑕᕋᖅ ᐋᖅᑭᒃᓱᕈᔾᔭᐅᓯᒪᕙᒃᑐᖅ  
ᑕᒪᐃᓐᓄᑦ ᐊᑎᖓᓄᑦ ᐊᒻᒪᓗ ᓇᐅᒃᑰᕐᕕᒋᓂᐊᖅᑕᖓ/
ᓴᐃᒻᒪᖅᑎᑕᐅᓯᒪᓂᒃᑯᓪᓗ ᑐᓂᔭᐅᓯᒪᓪᓗᓂ. 
ᐊᒻᒪᑦᑕᐅᖅ, ᐊᖓᔪᖅᑳᑦ ᐃᑲᔪᖅᑕᐅᔪᒪᑐᐃᓐᓇᕆᐊᓖᑦ 
ᖃᐅᔨᒪᔨᒧᑦ ᓱᓇᒥᒃ. ᐃᑲᔪᕐᓂᖓᓄᑦ ᑐᓂᔭᐅᓇᔭᖅᑐᖅ. 
ᓄᑕᕋᖅ ᐃᓅᖃᑎᒋᔭᐅᓂᖓ ᐱᒻᒪᕆᐅᑎᑕᐅᕙᒃᑐᖅ 
(ᑕᕐᕋᓕᒃ ᐊᒻᒪᓗ ᔪᐃᔅ, 2005).

ᐃᓕᖅᑯᓯᑐᖃᑎᒍᑦ ᐃᓄᐃᑦ ᓄᑕᖅᑲᓂᒃ 
ᐱᕈᖅᓴᐃᑎᓪᓗᒋᑦ, ᐊᓈᓇᑦᑎᐊᑦ ᐊᑖᑕᑦᑎᐊᑦ 
ᐱᓕᕆᐊᒃᓴᖃᖅᑎᑕᐅᕙᖕᒥᔪᑦ ᐱᕈᖅᓴᐃᓂᕐᒧᑦ.  
ᐊᖓᔪᖅᑳᑦ ᐱᓕᕆᐊᒃᓴᖃᓗᐊᕌᖓᑕ ᐅᑉᓗᑕᒫᒃᑯᑦ 
ᐱᓕᕆᐊᒃᓴᖏᑦᑎᒍᑦ ᐃᓅᓇᓱᐊᖅᖢᓂ, ᐊᖓᔪᖅᑳᑦ 
ᐅᕝᕙᓘᓐᓃᑦ ᓄᓇᒥ ᐃᓐᓇᑐᖃᕆᔭᐅᔪᑦ 
ᐊᑐᐃᓐᓇᐅᖃᑦᑕᓚᐅᖅᑐᑦ ᐃᓕᓐᓂᐊᖅᑎᑦᑎᓂᐊᕐᓂᕐᒧᑦ 
ᐃᓅᖃᑎᒌᖕᓂᒃᑯᑦ ᐃᓕᖅᑯᓯᑐᖃᑎᒍᓪᓗ 
ᐱᔭᐅᔭᕆᐊᓖᑦ ᒪᓕᒃᖢᒋᑦ.  ᐃᓄᖕᓄᑦ, ᑕᒪᓐᓇ 
ᐃᓕᓐᓂᐊᕐᓂᖅ ᐃᓅᓯᓗᒃᑖᒨᖓᔪᖅ ᐊᒻᒪᓗ 
ᓂᕆᐅᖕᓂᖃᖏᑦᑐᑦ ᐃᓱᓕᕝᕕᖃᕐᓂᖓᓄᑦ 
ᐅᕝᕙᓘᓐᓃᑦ “ᐃᓕᓐᓂᐊᕌᓂᖕᓂᕋᖅᑕᐅᔪᓂ”. 
ᐃᓕᑕᕆᔭᐅᓯᒪᓕᕋᓗᐊᖅᑎᓪᓗᒋᑦ 
ᐊᔪᖏᓐᓕᕐᓂᖏᓐᓂᒃ ᐅᕝᕙᓘᓐᓃᑦ 
ᐃᓱᒪᑖᖅᓯᒪᓂᕋᖅᑕᐅᓕᖅᑎᓪᓗᒋᑦ ᐅᕝᕙᓘᓐᓃᑦ 
ᖃᐅᔨᒪᔪᐊᓘᓕᕋᓗᐊᖅᐸᑦ ᓱᓇᑐᐃᓐᓇᕐᒥᒃ, ᐃᓅᑉ 
ᐃᓕᓐᓂᐊᕐᓂᖓ ᑲᔪᓰᓐᓇᕋᔭᖅᑐᖅ ᐊᓯᐊᒍᑦ. 
“ᑕᒪᓐᓇ ᐅᒃᐱᕆᔭᐅᔪᖅ ᓄᑕᕋᖅ ᐃᓱᒻᒪᒃᐹᓪᓕᖅᐸᑦ, 
ᐊᑐᕈᒪᓂᖅᓴᐅᓂᐊᖅᑕᖓ ᐃᓱᒪᓂ” (ᐳᕆᒃᔅ, 
1970:112). ᐱᕙᓪᓕᐊᓂᖅ, ᑭᓯᐊᓂᓕ, ᓂᕆᐅᖕᓂᐅᔪᖅ, 

2	ᐃᓄᒃᑎᑐᑦ ᖃᑉᓕᓈᑎᑐᑦ ᑎᑎᕋᐅᓯᒃᑯᑦ ᑎᑎᕋᖅᑕᐅᓯᒪᑎᓪᓗ ᑕᐃᒎᓯᖓ ᖃᑉᓗᓈᑎᑐᑦ ᐊᑐᖅᑕᐅᖃᑦᑕᖏᑦᑐᖅ − ᐅᖃᖅᑕᐅᖃᑦᑕᕐᓂᖓᒍᑦ.

ᑭᖑᕚᒥᓂᒃ, ᐊᖏᖃᑎᖃᖏᒃᑲᓗᐊᕈᕕᑦ ᐅᕝᕙᓘᓐᓃᑦ 
ᐅᔾᔨᕈᓱᖏᒃᑲᓗᐊᕈᕕᑦ ᐱᒻᒪᕆᐅᓂᖓᓄᑦ 
ᐃᓕᓐᓂᐊᕐᓂᐅᑉ.

ᐅᔾᔨᕆᔭᐅᓪᓚᕆᒋᐊᓕᒃ ᐃᓄᓐᖑᐃᓂᒃᑯᑦ 
ᐃᓕᓐᓂᐊᖅᑎᑦᑎᔭᕆᐊᖃᕐᓂᖅ 
ᐃᓱᒪᑦᑎᐊᖃᑦᑕᕆᐊᖃᕐᓂᕐᒧᑦ.  ᐃᓄᐃᑦ 
ᐅᖃᐅᓯᕆᒐᔪᒃᑕᖓ ᐊᔾᔨᒌᖏᑦᑑᑕᐅᔪᒃᑯᑦ 
ᐃᓕᓐᓂᐊᖅᑎᑦᑎᔾᔪᑕᐅᕙᒃᑐᓄᑦ; ᐃᓕᓐᓂᐊᕐᕕᖕᓂ 
ᐃᓕᓐᓂᐊᖅᑎᑦᑎᔪᑦ ᐃᓕᓐᓂᐊᖅᑎᑦᑎᕙᒃᑎᓪᓗᒋᑦ 
ᐋᖅᑭᒃᓱᖅᑕᐅᓯᒪᔪᒃᑯᑦ ᐃᒪᓐᓈᖅᑐᐃᓂᒃᑯᑦ 
ᐃᓱᒪᒥ ᐊᒻᒪᓗ ᐃᓱᒪᓂᕐᒧᑦ ᐊᓕᓚᔪᒃᑯᑦ 
ᑎᑎᕋᖅᐸᓪᓕᐊᓪᓗᑎᒃ, ᐃᓄᐃᑦ ᐅᒃᐱᕈᓱᒃᑐᑦ 
ᐃᓱᒪᒋᔭᐅᔪᑦ ᐆᒻᒪᑎᒥᖔᖅᐸᖕᓂᖏᓐᓄᑦ  
(ᐅᕝᕙᓘᓐᓃᑦ ᓴᖅᑭᑎᑕᐅᔪᑦ ᐃᒃᐱᖕᓂᒃᑯᑦ) ᐊᒻᒪᓗ 
ᐃᓕᓐᓂᐊᓪᓚᑦᑖᕐᓂᖅ ᐱᕙᓪᓕᐊᓂᖃᖃᑦᑕᕐᒪᑦ 
ᐱᓕᕆᓂᒃᑯᑦ ᐊᒻᒪᓗ ᖃᐅᔨᖃᑦᑕᕐᓂᒃᑯᑦ.3  
ᐅᖃᐅᓯᖃᖅᖢᓂ ᖃᓄᖅ ᐊᖓᔪᖅᑳᖑᔪᖅ 
ᖃᓄᐃᓕᒋᐊᕋᔭᕐᒪᖔᑦ ᓄᑕᕋᓂ ᓂᑉᓕᖅᐸᑦ, 
ᐃᓄᒃ  ᑐᓴᕋᔭᖅᑐᖅ ᑭᐅᔾᔪᑕᐅᔪᒥᒃ 
“ᐃᓱᒻᒪᒍᓐᓇᖁᑉᓗᒍ.”  ᐃᓱᒪᒋᔭᐅᓗᐊᖃᑦᑕᖅᑐᖅ 
ᐃᓄᐃᑦ ᐃᓕᓐᓂᐊᕈᑎᖏᑦᑎᒍᑦ 
ᐱᑎᑕᐅᔪᓐᓇᖁᑉᓗᒋᑦ (ᐅᕝᕙᓘᓐᓃᑦ 
ᐱᕙᓪᓕᐊᔪᓐᓇᖁᑉᓗᒋᑦ) ᐃᓱᒪᒃᑯᑦ: ᐃᓱᒻᒪᒃᓴᐃᔪᖅ” 
(ᐳᕆᒡᔅ, 1998:5). ᐸᕐᓇᒃᑕᐅᔪᓐᓇᖁᑉᓗᒋᑦ 
ᓄᑕᖅᑲᑦ ᐃᓱᒪᒃᓴᖅᓯᐅᑦᑎᐊᕈᓐᓇᖃᑦᑕᖁᑉᓗᒋᑦ, 
ᐱᔪᓐᓇᖅᓯᖁᑉᓗᒋᑦ  ᓄᑕᕋᑦ ᑲᒪᔪᓐᓇᕐᓂᕐᒧᑦ 
ᐊᒃᓱᕈᕐᓇᖅᑐᓂᒃ ᓄᓇᕐᔪᐊᕐᒥ, ᐃᓕᓐᓂᐊᖅᑎᑦᑎᔾᔪᑎ 
ᐃᓱᒪᒃᑯᑦ ᐊᐱᖅᓱᕐᓂᒃᑯᓪᓗ  ᐊᑐᖅᑕᐅᖏᓐᓇᕐᓗᓂ 
ᐊᒻᒪᓗ ᑭᐅᔭᐅᒐᔪᖏᑦᑐᑦ ᑐᓐᖓᕕᒋᔭᐅᕙᒃᑐᑦ 
ᐃᓄᓐᖑᐃᓂᒃᑯᑦ.  ᐃᓱᒪᒋᔭᐅᔪᖅ ᑕᐃᒪᓐᓇ ᓄᑕᖅᑲᑦ 
ᐱᕙᓪᓕᐊᓂᖃᕋᔭᖅᑐᑦ ᖃᓄᖅᑑᕈᓐᓇᕐᓂᕐᒧᑦ  ᐊᒻᒪᓗ 
ᐃᖅᑲᖅᑲᐅᒃᑲᕆᖕᓂᖅ.4  ᐃᓕᓐᓂᐊᕈᑕᐅᕙᖕᒥᔪᖅ 

ᓄᑕᕋᕐᒧᑦ ᐃᒃᐱᒋᑦᑎᐊᕈᓐᓴᖁᑉᓗᒍ “ᐊᑖᒍᑦ 
ᐱᔾᔪᑎᖃᕐᓗᓂ” (ᐳᕆᒡᔅ, 1970:71).  ᐳᕆᒡᔅ 
ᐅᖃᖅᓯᒪᓪᓗᓂ “ᑕᐃᒪᓐᓇ ᐃᓅᖃᑎᒌᖃᑦᑕᕐᓂᖅ 
ᐊᒻᒪᓗ ᐊᐱᖅᑯᑏᑦ ᐊᑐᖅᑕᐅᓪᓚᕆᖃᑦᑕᓚᐅᖅᑐᑦ  
ᐃᓄᖕᓄᑦ ᑕᐃᑉᓱᒪᓂ ᓄᓇᖏᓐᓂ...ᐃᓄᖕᓄᑦ 
ᑲᑎᒪᖃᑦᑕᖏᓯᒪᔪᓄᑦ ᐊᑯᓂ ᐊᒥᓱᒻᒪᕆᖕᓂᒡᓘᓐᓃᑦ 
ᐅᑭᐅᓂᒃ...ᐃᓕᖅᑯᓯᖓ ᓇᓗᓇᐃᖅᓯᓯᒪᓪᓗᓂ 
ᐃᒃᐱᖕᓂᒃᑯᑦ ᓴᓐᖏᔫᓂᖓᓄᑦ ᐊᒻᒪᓗ ᐱᒻᒪᕆᐅᖕᒪᑦ 
ᐃᓄᐃᑦ ᐃᓕᖅᑯᓯᖏᑦᑎᒍᑦ” (1998:7).

ᖃᓄᖅᑑᕈᓐᓇᕐᓂᖅ, ᐃᖅᑲᖅᑲᐅᒃᑲᕆᖕᓂᖅ, 
ᓱᖏᐅᑎᔪᓐᓇᕐᓂᖅ ᐊᒻᒪᓗ ᑭᐅᓯᔪᓐᓇᖃᑦᑕᕐᓂᖅ 
ᓄᓇᕐᔪᐊᕆᔭᖅᐳᑦ ᐊᓯᔾᔨᖅᐸᓪᓕᐊᓪᓚᕆᒃᑎᓪᓗᒍ, 
ᑕᒪᒃᑯᐊ ᑕᒡᕙ ᓴᓐᖏᓃᑦ ᐊᑑᑎᖃᕋᔭᖅᑐᑦ 
ᐸᕐᓇᐃᓂᕐᒧᑦ ᓯᕗᓂᒃᓴᒥ. ᖃᓄᖅᑑᕈᓐᓇᕐᓂᖅ 
ᐊᑐᖅᑕᐅᖏᓐᓇᕆᐊᓕᒃ ᐃᒃᐱᒍᓱᑦᑎᐊᕐᓇᕐᒪᑦ ᐊᒻᒪᓗ 
ᑲᒪᑦᑎᐊᕐᓇᖅᖢᓂ.  ᐃᓱᒪᒃᓴᖅᓯᐅᕐᓂᖅ ᐱᐅᓯᕚᓪᓕᕈᑎ 
ᖃᓄᖅᑑᕈᓐᓇᕐᓂᕐᒧᑦ ᐃᓱᒪᒃᓴᖅᓯᐅᑦᑎᐊᕈᓐᓇᕐᓂᖅ 
ᐅᕝᕙᓘᓐᓃᑦ ᐃᓱᒪᒃᓴᖅᓯᐅᑦᑎᐊᕐᓂᖅ.  ᑕᐃᒪᓐᓇ 
ᐃᓱᒪᓂᖅ ᐊᔪᖏᓐᓂᖃᕆᐊᖃᕐᓇᖅᑐᖅ 
ᐱᓕᕆᔪᒪᓂᕐᒧᑦ ᐅᕝᕙᓘᓐᓃᑦ ᐅᐸᓗᕐᓂᖅ ᐊᒻᒪᓗ 
ᐃᑲᔪᕐᓂᖅ ᖃᓄᐃᑦᑐᓂᒃ ᓯᓚᑦᑐᖅᑐᖃᖅᑎᓪᓗᒍ 
ᐅᕝᕙᓘᓐᓃᑦ ᐃᓱᒻᒪᒃᓯᒪᓂᒃᑯᑦ.  ᑕᐃᒪᓐᓇ 
ᐃᓱᒪᒃᓯᒪᓪᓗᓂ ᐃᓕᑕᕆᔭᐅᓐᓇᖅᑐᖅ 
ᐃᓐᓇᕈᖅᐸᓪᓕᐊᓂᖏᓐᓄᑦ ᐊᒻᒪᓗ 
ᐃᒃᐱᒋᔭᐅᑦᑎᐊᖅᖢᑎᒃ ᐊᒻᒪᓗ ᐱᕙᓪᓕᐊᑎᑕᐅᓪᓗᑎᒃ 
ᐃᓄᖕᓄᑦ.  ᐃᓱᒪᒃᓴᖅᓯᐅᑦᑎᐊᕈᓐᓇᖅᑐᑦ ᐊᒻᒪᓗ 
ᐃᓱᒪᑐᔪᑦ ᓇᐅᒃᑯᑐᐃᓐᓇᖅ ᓯᕗᓕᖅᑎᐅᓂᖏᓐᓄᑦ 
ᓇᓗᓇᐃᖅᑕᐅᕙᒃᑐᑦ ᐱᓕᕆᐊᒥᓂᒃ ᐊᒻᒪᓗ 
ᖃᐅᔨᒋᐊᕐᕕᐅᒐᔪᒃᖢᑎᒃ ᐃᒪᓐᓈᖅᑐᖁᔭᐅᓪᓗᑎᒃ. 
(ᑕᕐᕋᓕᒃ, 2008).

ᐱᒻᒪᕆᐅᑎᑕᐅᓪᓗᓂ ᑲᔪᓰᓐᓇᕈᒪᓂᖓ ᐊᒻᒪᓗ 
ᐊᒃᓱᕈᕐᓂᖓ ᐃᒃᐱᒋᔭᐅᑦᑎᐊᖅᖢᓂ. ᐊᒻᒪᑦᑕᐅᖅ 
ᓅᑉᐸᓪᓕᐊᓐᓇᖅᑐᑦ ᐃᓅᖃᑎᒌᖕᓂᒃᑯᑦ ᓄᑕᕋᖅ 
ᐃᓕᑕᕆᔭᐅᑎᓪᓗᒍ “ᓄᑕᕋᓛᖑᔪᓐᓃᕐᓂᕐᒧᑦ” ᐳᕆᒡᔅ: 
1998) ᐅᕝᕙᓘᓐᓃᑦ “ᐊᔪᕈᓐᓃᕐᓂᖓᓄᑦ” (ᐳᕆᒡᔅ, 
1998; ᐱᐊᓂᑦ ᐊᒻᒪᓗ ᕈᓕ, 2004). 

ᐃᓄᓐᖑᐃᓂᖅ ᖃᓄᐃᓐᓂᖓ

ᐃᓄᓐᖑᐃᓂᒃᑯᑦ  ᐃᓱᒪᒋᑉᓗᒍ, ᐃᓄᒃ 
ᐊᔪᖏᑦᑎᐊᖅᑐᖅ ᓇᓗᓇᐃᖅᑕᐅᔪᓐᓇᖅᑐᖅ 
ᐃᓅᓯᖓᒍᑦ ᖃᓄᐃᑦᑑᓂᖓᓄᑦ.  ᐃᓕᖅᑯᓯᕆᕙᒃᑕᖓ 
ᓇᓗᓇᖃᑦᑕᖏᖦᖢᓂ ᐃᓅᓂᖓᓄᑦ ᐊᒻᒪᓗ 
ᐃᓅᖃᑎᒥᓂᒃ ᐊᔭᐅᖅᑐᐃᔪᓐᓇᖃᑦᑕᖅᖢᓂ 
“ᐃᓅᑦᑎᐊᕈᓐᓇᖁᑉᓗᒍ” (ᐱᐊᓂᑦ ᐊᒻᒪᓗ ᕈᓕ, 
2004:24).  ᑕᒪᓐᓇ ᐱᒻᒪᕆᐅᑎᑕᐅᓪᓚᕆᒃᑐᖅ 
ᐃᓅᓯᕐᒥ ᐱᔾᔪᑕᐅᓪᓚᕆᖕᓂᖓᓄᑦ. ᐃᓚᖏᑦ 
ᐃᓕᓐᓂᐊᖅᑎᑦᑎᔾᔪᑏᑦ ᑐᑭᓯᔭᐅᓇᔭᖏᑦᑐᒃᓴᐅᔪᑦ 
ᒫᓐᓇᑲᐅᑎᒋ, ᑭᓯᐊᓂ ᐃᓄᐃᑦ ᐅᖃᖃᑦᑕᕐᒪᑕ 
“ᐅᖃᐅᓯᕗᑦ ᐅᑎᕈᓐᓇᖁᑉᓗᒋᑦ ᐅᕙᑦᑎᓐᓄᑦ,” 
ᑐᑭᖃᖅᑐᖅ ᑐᑭᓯᔭᕆᐊᖃᓕᕈᑦᑕ ᑕᐃᒪᐅᔪᒫᕐᒪᑦ.  
ᐊᒥᓱᑦ ᐃᓕᓐᓂᐊᖅᑎᑦᑎᔾᔪᑏᑦ ᐅᖃᐅᓯᐅᖃᑦᑕᖅᑐᑦ 
ᐅᓂᑉᑳᖅᑐᐊᒃᑯᑦ.  ᐃᓄᐃᑦ ᖃᐅᔨᒪᖕᒪᑕ ᐅᓂᑉᑳᖅᑐᐊᑦ 
ᑐᑭᓯᔭᐅᓂᐊᕐᓂᖏᓐᓄᑦ ᓇᐅᒃᑯᑐᐃᓐᓇᖅ ᐃᓅᓯᒃᑯᑦ 
ᐊᒻᒪᓗ ᐃᓄᒃ ᐃᓕᓐᓂᐊᖅᑎᑦᑎᔾᔪᑕᐅᔪᒥᒃ 
ᑎᒍᓯᔪᓐᓇᕐᒪᑦ ᐅᓂᑉᑳᖅᑐᐊᒥᖔᖅᑐᒥᒃ 
ᐱᔭᕆᐊᖃᓕᕈᓂᐅᒃ ᐱᔭᕆᐊᖃᕐᓂᖅᐹᕆᓕᕈᓂᐅᒃ.  
ᓱᓇᒥᒃᑭᐊᖅ ᐱᔾᔪᑎᖃᖅᖢᑎᒃ, ᐅᓂᑉᑳᖅᑐᐊᑦ 
ᑐᑭᓯᓇᖅᓯᒋᐊᖅᑕᐅᔪᓐᓇᖏᑦᑐᑦ.  ᐃᓄᒃ 
ᓂᕆᐅᒋᔭᐅᔪᖅ ᐃᓱᒪᕙᓪᓕᐊᔪᓐᓇᖁᑉᓗᒍ 
ᐊᑑᑎᖃᕈᓐᓇᖁᑉᓗᒍ ᐃᓅᓯᕐᒥ.  
ᒪᓕᑦᑎᐊᕆᐊᖃᖅᑐᑦ ᐃᓕᓐᓂᐊᕈᑕᐅᔪᓂᒃ ᐊᒻᒪᓗ 
ᐃᒃᐱᒍᓱᑦᑎᐊᕆᐊᖃᖅᖢᑎᒃ ᐊᖓᔪᖅᑳᒥᓂᒃ/

3	ᑕᒪᑐᒧᖓᒃᑲᓐᓂᖅ ᐃᓱᒪᒋᔭᐅᔪᒧᑦ ᓇᓂᔭᐅᔪᓐᓇᖅᑐᑦ ᓄᓇᕗᑦ ᒐᕙᒪᒃᑯᖏᑦᑕ ᐃᓕᓐᓂᐊᖅᑐᓕᕆᔨᒃᑯᑦ ᐃᓕᓐᓂᐊᕈᑎᐊᖓᓂ, ᐊᐅᓚᔮᖅᑐᑦ, ᐱᔪᓐᓇᐅᑎᒋᔭᐅᔪᑦ ᐊᒻᒪᓗ ᐃᖅᑲᖅᑐᐃᔪᓕᕆᓂᖅ , 2005:100-111.
4	ᐃᓄᒃᑎᑐᑦ ᐃᓱᐊᓂ ᓂᖅ ᖃᓄᐃᓕᐅᕐᓂᕐᒨᖓᔪᖅ.

ᐃᓄᓐᖑᐃᓂᒃᑯᑦ, ᓄᑕᖅᑲᑦ 
ᐊᔭᐅᖅᑐᖅᑕᐅᖏᓐᓇᖃᑦᑕᖅᑐᑦ 
ᐱᕙᓪᓕᐊᑦᑎᐊᕈᓐᓇᖁᑉᓗᒋᑦ ᓴᐱᓕᖃᑦᑕᖁᓇᒋᑦ. 
ᑕᒪᓐᓇ ᓂᕆᐅᒋᔭᐅᓂᐅᔪᖅ. ᐊᑐᓂ ᓄᑕᖅᑲᑦ 
ᐊᔭᐅᖅᑐᖅᑕᐅᕙᒃᖢᑎᒃ ᐅᖃᐅᓯᒃᑯᑦ 
ᐅᖃᐅᔾᔪᖅᑕᐅᓪᓗᑎᒃ ᐃᓅᖃᑎᖃᑦᑎᐊᕈᓐᓇᖁᑉᓗᒋᑦ 
ᐊᓯᒥᓂᒃ. ᓄᑕᖅᑲᑦ ᓱᑰᖅᑕᐅᒐᔪᖏᒃᑲᓗᐊᖅᑎᓪᓗᒋᑦ, 
ᓱᓇᒥᒃ ᐱᓕᕆᐊᖃᕐᓂᖅ ᐊᔪᖅᐸᑕ ᐱᔪᓐᓇᕋᓗᐊᕐᓗᑎᒃ, 
ᐅᕝᕙᓘᓐᓃᑦ ᒪᓕᒐᓂᒃ ᒪᓕᖏᑉᐸᑕ 
ᐅᕝᕙᓘᓐᓃᑦ ᓂᕆᐅᒋᔭᐅᔪᓂᒃ ᐱᐊᓂᒃᓯᖏᑉᐸᑕ, 
ᐅᖃᖃᑎᒋᐳᑦᑎᐊᒧᑦ.  ᑐᑭᓯᐅᒪᔭᐅᔪᖅ ᓄᑕᖅᑲᑦ 
ᐊᔾᔨᒌᒃᑐᒃᑯᑦ ᐃᒪᓐᓈᖅᑐᖅᑕᐅᖃᑦᑕᔾᔮᖏᓐᓂᖏᓐᓄᑦ 
ᐃᓕᓐᓂᐊᖅᑎᑦᑎᓂᖅ ᐊᑐᓂ ᓄᑕᖅᑲᓄᑦ 
ᐊᔾᔨᐅᖏᑦᑑᖕᒪᑦ ᐱᔫᒥᒋᔭᖏᑦ ᐊᔪᖏᓐᓂᕆᔭᖏᑦ 
ᐊᔾᔨᒌᖏᑦᑑᑕᐅᖕᒪᑕ.  ᐃᓕᑕᕆᔭᐅᖕᒥᔪᖅ ᓄᑕᖅᑲᑦ 
ᐃᓕᑦᑎᕙᖕᓂᖏᑦ ᖁᑦᑎᖕᓂᖏᑦ ᐊᔾᔨᒌᖏᑦᑑᑕᐅᖕᒪᑕ 
ᐊᒻᒪᓗ ᐊᔾᔨᒋᖏᑦᑑᑕᐅᔪᓂᒃ ᐃᓂᒋᔭᐅᔪᓂᒃ. “ᐃᓄᐃᑦ 
ᐃᓱᒪᒋᔭᖃᖅᑐᑦ ᐊᑐᓂ ᓄᑕᖅᑲᑦ ᐊᔾᔨᐅᖏᓐᓂᖏᓐᓄᑦ;  
ᐃᓅᓪᓗᓂ ᐱᕙᓪᓕᐊᓂᖃᕐᒪᑦ, ᐃᓕᑦᑎᕙᓪᓕᐊᓂᖃᕐᒪᑦ 
ᐊᒻᒪᓗ ᐃᓐᓇᕈᖅᐸᓪᓕᐊᓂᖃᕐᒪᑦ ᐃᖕᒥᒃᑯᑦ 
ᓱᑲᓂᖓ ᐃᖕᒥᒃᑰᖓᓪᓗᓂ. ᐅᖃᐅᓯᖃᖏᖔᖅᖢᑎᒃ 
ᐊᕐᕌᒍᖏᓐᓂᒃ − ᐃᓄᐃᑦ ᐅᖃᐅᓯᖃᕈᓐᓇᓚᐅᖏᑦᑐᑦ 
ᐊᕐᕌᒍᖏᓐᓂᒃ ᐅᑭᐅᒃᑯᑦ − ᐃᓄᐃᑦ ᐅᑭᐅᖏᓐᓂᒃ 
ᐊᕐᕌᒍᖏᓐᓂᒃ ᐃᓱᒪᔪᓐᓇᓚᐅᖏᑦᑐᑦ − 
ᐅᖃᐅᓯᖃᖃᑦᑕᓚᐅᖅᑐᑦ ᓄᑕᖅᑲᓂᒃ 
ᑎᒥᒃᑯᑦ ᐱᕈᖅᐸᓪᓕᐊᓂᖓ ᐱᕙᓪᓕᐊᓂᖓ 
ᐊᔪᕈᓐᓃᖅᐸᓪᓕᐊᓂᖓ ᐃᓱᒪᒋᖔᖅᖢᒍ” (ᐱᐊᓂᑦ 
ᐊᒻᒪᓗ ᕈᓕ, 2004:11).  ᑕᐃᒪᐃᒻᒪᑦ, ᐊᑐᓂ 

ᓄᑕᖅᑲᑦ ᐃᓕᓐᓂᐊᖅᑎᑕᐅᓲᑦ  ᐊᔾᔨᐅᖏᑦᑐᒃᑯᑦ. 
ᓄᑕᖅᑲᑦ ᐱᕙᓪᓕᐊᓂᖃᕐᓂᖅᓴᐅᔭᕆᐊᓖᑦ 
ᐃᓱᒪᓂᕆᖃᑦᑕᖅᑕᖏᑦ ᐃᓱᒪᒋᔭᐅᓂᖅᓴᐅᓗᑎᒃ 
ᐃᒪᓐᓈᖅᑐᖅᑕᐅᓂᖅᓴᐅᖃᑦᑕᕆᐊᓖᑦ. 
ᓄᑕᖅᑲᑦ ᓱᓇᖑᕈᓐᓇᕋᓱᖏᔭᐅᔪᑦ ᐊᒻᒪᓗ 
ᓱᓇᒥᒃ ᐃᓕᓐᓂᐊᕈᒪᓇᔭᖅᑑᔭᖅᑐᑦ 
ᐃᓱᒪᒃᑯᑦ ᐃᒪᓐᓈᖅᑐᖅᑕᐅᓪᓚᕆᓲᑦ ᐊᒻᒪᓗ 
ᐃᓕᓐᓂᐊᖅᑎᑕᐅᕙᒃᑐᑦ ᓯᕗᓕᖅᑎᖑᖅᓴᓂᕐᒧᑦ 
ᑕᐃᑰᓇ ᐊᔪᖏᓐᓂᕆᔭᖓᒍᑦ 5 (ᓄᓇᕗᑦ 
ᓯᓚᑦᑐᖅᓴᕐᕕᖓ 2000:60).  ᐃᓚᖏᑦ 
ᓄᑕᖅᑲᑦ ᐃᒪᓐᓈᖅᑐᖅᑕᐅᑦᑎᐊᕆᐊᖃᖃᑦᑕᖅᑐᑦ 
ᐋᖅᑭᒃᓱᕈᔾᔭᐅᑦᑎᐊᕐᓗᑎᒡᓗ, 
ᐃᓚᖏᑦ ᐃᓱᒪᖅᓱᕐᓂᖅᓴᐅᓗᑎᒃ, 
ᐃᒪᓐᓈᖅᑐᖅᑕᐅᖏᓐᓂᖅᓴᐅᓗᑎᒃ.  ᐃᓄᓐᖑᐃᓂᖅ 
ᐊᑐᓂ ᐃᓄᖕᓄᑦ ᑐᕌᖓᔪᖅ ᐃᓕᓐᓂᐊᖅᑎᑦᑎᓂᕐᒧᑦ/ 
ᐃᓕᓐᓂᐊᕐᓂᕐᒧᑦ ᑐᓐᖓᕕᖃᖅᖢᑎᒃ ᑕᒪᐃᓐᓄᑦ 
ᐃᓕᓐᓂᐊᖅᑐᖅᐱᕙᓪᓕᐊᓂᖃᕐᒪᖔᑦ 
ᐃᓕᑦᑎᕙᓪᓕᐊᖕᒪᖔᑦ, ᐊᒻᒪᑦᑕᐅᖅ ᐃᓅᓯᖓᓂ 
(ᐳᕆᒡᔅ, 1970.  ᐃᓕᖅᑯᓯᑐᖃᑎᒍᑦ, ᐃᓱᐊᓂ 
ᐃᓄᓐᖑᐃᑎᓪᓗᒋᑦ  ᐃᓕᓐᓂᐊᖅᑎᑦᑎᕙᖕᒪᑕ 
ᐊᔾᔨᒌᖏᑦᑑᑕᐅᔪᓂᒃ ᐃᓕᓐᓂᐊᖅᑎᑕᐅᓪᓗᑎᒃ 
ᐱᐊᓂᒍᑎᑦᑎᐊᕈᓐᓇᖃᑦᑕᖁᑉᓗᒍ, ᑕᒪᐃᓐᓄᑦ 
ᐊᑐᖅᑕᐅᔪᓐᓇᖅᑐᓂᒃ ᐱᒐᓗᐊᖅᐸᑕ ᐃᓅᖃᑎᒌᒃᑐᑦ 
ᐅᓗᕆᐊᓇᖅᑐᒦᑦᑐᓐᓇᖅᑐᑦ.  ᑐᓐᖓᕕᒋᑉᓗᒋᑦ 
ᖃᓄᐃᓐᓂᖏᑦ, ᐱᔭᐅᔭᕆᐊᓖᑦ ᐃᓅᖃᑎᒌᒃᑐᓄᑦ 
ᐊᒻᒪᓗ ᐱᔫᒥᒋᔭᐅᔪᑦ ᐊᒻᒪᓗ ᐊᔪᖏᓐᓂᕆᔭᐅᔪᑦ 
ᓄᑕᕋᕐᒧᑦ, ᐃᓕᓐᓂᐊᖅᑎᑕᐅᓂᖅ ᐊᕐᓇᒧᑦ 
ᐊᖑᑎᒧᓪᓘᓐᓃᑦ ᑐᕌᖓᓇᔭᖏᑦᑐᒃᓴᐅᔪᖅ; 

ᓱᓇᑐᐃᓐᓇᒨᖓᔪᖅ ᐱᕚᓪᓕᕈᑕᐅᓂᐊᑐᐊᖅᐸᑦ ᑕᒪᓐᓇ 
ᐊᔭᐅᖅᑐᕈᑕᐅᖃᑦᑕᓚᐅᖅᑐᖅ.  ᐆᒃᑑᑎᒋᑉᓗᒍ:

“ᐃᓛᓐᓂᒃᑯᑦ ᐊᕐᓇᖅ ᐊᖑᓇᓱᖃᑎᖃᖃᑦᑕᕐᓂᖅᐸᑦ 
ᐊᑖᑕᒥᓂᒃ ᒥᑭᒃᑲᓐᓂᖅᖢᓂ,  
ᐊᖑᓇᓱᒃᑎᓪᓚᕆᐊᓘᔪᓐᓇᕐᒪᑦ ᐊᖑᑎᑎᑐᑦ.  
ᑕᐃᒪᓐᓇᓗ ᐃᒃᐱᒋᔭᐅᔪᓐᓇᖅᖢᓂ ...  ᐃᓚᖏᑦ 
ᐊᖑᑎᑦ ᒥᖅᓱᔪᖃᑦᑕᓚᐅᕐᒥᔪᑦ ᐊᒻᒪᓗ 
ᐃᒡᓗᒥ ᐱᓕᕆᔪᓐᓇᖅᖢᑎᒃᑕᐅᖅ.  ᑕᐃᒪᓐᓇ 
ᐊᔪᖏᑎᒋᓕᕐᓗᑎᒃ ᐊᕐᓇᐅᔪᑐᑦ.  ᑕᐃᒪᐃᒻᒪᑦ, 
ᐊᕐᓇᖅ ᓇᑦᑎᕈᓐᓇᖅᖢᓂ, ᐊᒻᒪᓗ ᐊᖑᑎ 
ᐃᒡᓗᒥ ᐱᓕᕆᔪᓐᓇᖅᖢᓂ ᐊᕐᓇᑎᑐᑦ.  ᑕᒪᓐᓇ 
ᐱᐅᖏᓐᓂᖃᖅᑕᐅᖃᑦᑕᓚᐅᖏᑦᑐᖅ. ᑕᐃᒪᐃᒻᒪᑦ 
ᐃᑲᔫᑕᐅᓂᐊᖅᑐᑎᑐᑦ ᐃᓱᒪᒋᔭᐅᑐᐃᓐᓇᖃᑦᑕᖅᖢᓂ. 
(ᐱᐊᓐᑦᓕ ᐊᒻᒪᓗ ᕈᓕ, 2005, 14-15).

ᐃᓕᓐᓂᐊᖅᑎᑦᑎᔾᔪᑎ ᐃᑲᔪᖅᑑᑎ ᐃᓄᓐᖑᐃᓂᕐᒥ 
ᑐᓐᖓᕕᖃᑦᑎᐊᖅᑐᖅ ᓯᓚᕐᔪᐊᒃᑯᑦ ᑕᐅᑐᒃᑕᐅᔪᑎᑐᑦ 
ᑕᐅᑐᖕᓂᖃᖅᖢᓂ ᖃᐅᔨᒪᓂᕐᒧᑦ ᖃᐅᔨᓯᒪᓂᕐᒧᓪᓗ..  
ᒪᕐᕉᓕᖓᔪᒃᑯᑦ ᑕᒡᕙᐅᔫᒃ ᑐᑭᓯᐅᒪᓂᖅ, ᓲᕐᓗ 
ᐱᕙᓪᓕᐊᑎᑦᑎᓂᖅ ᑐᑭᓯᐅᒪᔭᕐᒥᒃ ᐅᕝᕙᓘᓐᓃᑦ 
ᐃᓅᓯᖅ ᐱᔾᔪᑎᖃᕈᓐᓇᖁᑉᓗᒍ; ᐊᒻᒪᓗ 
ᓯᓚᑐᓂᖅ , ᑕᐃᒪᓐᓇᑦᑎᐊᖅ ᑐᑭᖃᖅᖢᓂ 
ᓄᓇᕐᔪᐊᕐᒥ ᖃᐅᔨᕙᓪᓕᐊᓂᖅ.  ᐊᑕᐅᑦᑎᒃᑯᑦ 
ᖃᐅᔨᒪᕙᓪᓕᐊᓕᕐᓇᖅᑐᖅ ᑕᒪᒃᑯᓅᓇᖅ.  ᑭᓯᐊᓂᓕ, 
ᐃᓄᐃᑦ ᑕᑯᖃᑦᑕᖅᑐᑦ  ᑕᒪᕐᒥᒃ ᖃᐅᔨᒪᓂᕆᔭᐅᔪᑦ 
ᐃᓱᒪᒃᑯᑦ ᐱᕙᓪᓕᐊᓂᐅᕙᖕᓂᖓᓄᑦ ᖃᓄᐃᑦᑑᓂᖓ, 
ᐅᐃᕆᓯᒪᔭᖓᒍᑦ ᐃᓕᖅᑯᓯᕆᔭᖓᒍᓪᓗ  ᐃᓄᒃ 

5	ᐃᓄᖕᓄᑦ, ᓯᕗᓕᖅᑎᐅᓂᖅ ᐊᒃᑐᐊᓂᖃᕐᓂᕋᖅᑕᐅᔪᖅ ᑕᒪᐃᓐᓄᑦ ᐊᔪᕈᓐᓃᓪᓚᕆᖕᓂᕐᒧᑦ ᓇᐅᒃᑯᑐᐃᓐᓇᖅ ᐃᑲᔫᑕᐅᔪᓐᓇᖅᖢᓂ ᖃᓄᐃᖏᑦᑐᓐᓇᖁᑉᓗᒋᑦ, ᐊᒻᒪᓗ ᐃᓱᒪᑦᑎᐊᕈᓐᓇᕐᓂᕐᒧᑦ ᐊᑐᖅᖢᒋᑦ ᑕᒪᒃᑯᐊ 
ᐊᔪᖏᓐᓂᕆᔭᖏᑦ (ᐳᕆᒡᔅ, 1970:42).  ᑐᑭᓯᒋᐊᕈᑎᒃᓴᒃᑲᓐᓃᑦ ᑕᒪᑐᒧᖓ ᓇᓂᔭᐅᔪᓐᓇᖅᑐᑦ ᓄᓇᕗᒥ ᒐᕙᒪᒃᑯᑦ ᐃᓕᓐᓂᐊᖅᑐᓕᕆᒃᔨᑯᖏᑦᑕ ᐃᓕᓐᓂᐊᕈᑎᐊᖓᓂᒃ  ᐊᐅᓚᔮᖅᑐᑦ, ᐃᓅᓯᓕᕆᓂᖅ, 2004:58.

ᑐᑭᓯᐅᒪᔪᒪᓂᖅ ᖃᓄᖅ 
ᐊᒃᑐᐊᔾᔪᑎᖕᒪᖔᑕ ᐃᓄᓐᖑᐃᓂᖅ  
ᓄᑕᕋᕐᒥᒃ ᐱᕈᖅᓴᑦᑎᐊᕈᒪᓗᓂ 

ᑐᐊᕕᕐᓇᖅᑑᓂᖓ ᐃᓐᓇᑐᖃᐃᑦ 
ᐊᑐᓕᖅᑎᑦᑎᒃᑲᓐᓂᕈᒪᔪᑦ ᐃᓄᓐᖑᐃᓂᕐᒥᒃ. 
ᑕᒪᓐᓇ ᐃᓱᒫᓘᑕᐅᔪᖅ ᐊᒃᑐᐊᓂᖃᓪᓚᕆᒃᑐᖅ  
ᐃᓄᐃᑦ ᐅᐃᒻᒪᖕᓂᕋᖅᑕᐅᓯᒪᓂᖏᓐᓄᑦ  
ᓅᑎᑕᐅᓚᐅᖅᓯᒪᑎᓪᓗᒋᑦ ᓄᓇᓕᖕᓄᑦ 
ᐃᓅᖃᑎᒌᖕᓂᕐᒥᒃ ᑐᓐᖓᕕᖃᕐᓂᖅᓴᐅᓕᖅᖢᑎᒃ 
(ᓄᓇᕗᑦ ᑐᓐᖓᕕᒃᑯᑦ ᑎᒥᖓ, 2000).  
ᐃᓕᖅᑯᓯᑐᖃᑎᒍᑦ, ᐃᖕᒥᓂᒃ ᐱᔪᓐᓇᖅᓯᓂᖅ 
ᐃᓄᓐᖑᐃᓂᕋᖅᑕᐅᖃᑦᑕᓚᐅᖅᑐᖅ, ᑭᓯᐊᓂ 
ᐃᖕᒥᓂᒃ ᐱᔪᓐᓇᖅᓯᓂᖅ ᐱᔭᕆᐊᑐᔪᖅ 
ᓄᓇᕐᔪᐊᕐᒥ ᐊᑐᖅᑕᐅᔪᓐᓇᖅᑐᑦ ᐊᒥᒐᖅᑎᓪᓗᒋᑦ.   
ᐊᔪᕐᓇᕐᓚᒻᒪᕆᒃᑐᖅ ᑕᒡᕙᓂ ᓄᓇᕐᔪᐊᕐᒥ 
ᖃᓄᐃᓕᐅᕈᑕᐅᕙᒃᑐᑦ ᐃᓱᒪᔫᔭᖅᑎᓪᓗᒋᑦ ᐃᖕᒥᓂᒃ 
ᐱᔪᓐᓇᖅᓯᔪᓐᓇᕋᔭᖏᓐᓂᕐᒧᑦ ᐃᑲᔪᖅᑕᐅᒋᐊᖅᑳᕐᓇᒃ.  
ᔭᐃᐱᑎ ᐊᕐᓇᒃᑲᖅ ᐅᖃᐅᓯᖃᓚᐅᖅᑐᖅ 
ᑕᒪᑐᒥᖓ “ᐃᓱᒪᒃᑯᑦ ᓈᒻᒪᖏᓐᓂᖓᓄᑦ” 
ᐃᓅᖃᑎᒌᖕᓂᒃᑯᑦ ᐊᑦᑕᓇᖅᑐᒦᑎᑦᑎᑦᑕᐃᓕᒪᓂᖅ 
ᐃᓄᖕᓄᑦ ᓴᐳᓐᓂᐊᕈᑕᐅᑎᓪᓗᒍ ᒐᕙᒪᒃᑯᓐᓄᑦ 
ᑐᓐᖓᕕᖃᓚᐅᕐᒪᑦ ᖃᑉᓯᑲᓪᓚᖕᓄᑦ ᓱᓕᖏᑦᑐᓄᑦ 
ᐃᓱᒪᒋᔭᐅᓯᒪᔪᓄᑦ, ᐱᓗᐊᖅᑐᒥ ᐃᓱᒪᒋᔭᐅᑎᓪᓗᒋᑦ 
ᐃᓄᐃᑦ “ᐊᔪᕋᓱᒋᔭᐅᓪᓗᑎᒃ” ᐃᖕᒥᓂᒃ 
ᐱᔪᓐᓇᖅᓯᓂᕐᒧᑦ “ᖃᓄᐃᖏᑎᑕᐅᓗᑎᒃ” (ᓄᓇᕗᑦ 
ᑐᓐᖓᕕᒃᑯᑦ ᑎᒥᖓ, 2002:5).  ᑖᑉᑯᓇᖓᑦ 
ᐃᓱᒪᒋᔭᐅᓯᒪᔪᓂᒃ ᐱᓕᕆᕙᓪᓕᐊᓂᖃᖅᑎᓪᓗᑕ 
ᓴᖅᑭᑦᑐᑦ ᐃᓅᖃᑎᒌᒃᑐᒃᑯᑦ ᒪᓕᒐᕆᔭᐅᔪᒃᑯᑦ 
ᓴᖅᑭᑎᑦᑎᓯᒪᔪᖅ ᐅᖃᐅᓯᕆᓯᒪᔭᖓᓂᒃ 
“ᓂᐱᖃᖏᑦᑐᒃᑯᑦ ᐱᔪᓐᓇᐅᑎᖃᕐᓂᕐᒧᑦ 

ᑐᓐᖓᕕᖃᕈᒪᓂᕐᒧᑦ” “ᓈᒻᒪᖏᑦᑑᔪᖅ ᐊᒻᒪᓗ 
ᐊᑐᒃᑲᓐᓂᕈᓐᓇᖏᑦᑐᖅ.” ᐅᖃᖅᖢᓂᓗ 
ᐃᓕᖅᑯᓯᑐᖃᑎᒍᑦ ᐃᓄᐃᑦ ᐃᓅᖃᑎᒌᖕᓂᖏᑦ 
ᑐᓐᖓᕕᖃᓚᐅᖅᑐᑦ  ᑐᓐᖓᑎᒌᖕᓂᕐᒧᑦ 
ᓴᖅᑭᑎᑦᑎᓯᒪᓪᓗᓂ “ᐊᔾᔨᐅᖏᑦᑐᒃᑯᑦ ᑮᓇᐅᔾᔭᒃᓴᕈᑎᒥ.” 
ᑕᒪᓐᓇ ᐃᓱᒪᒋᖏᓪᓗᒍ ᑕᐃᒪᐃᑦᑑᓂᖓ ᐊᒻᒪᓗ 
ᐱᓕᕆᐊᖑᔪᒃᑯᑦ ᑲᑕᒃᑎᕆᓂᖅ ᓯᖁᑉᑎᕆᓂᕐᓗ 
ᑕᒪᑐᒥᖓ, ᓴᓐᖏᓂᕆᔭᐅᔪᖅ ᑐᓐᖓᑎᖃᕐᓂᕐᒧᑦ 
ᐊᒻᒪᓗ ᐊᒃᑐᐊᔾᔪᑎᓂᖅ ᐃᓄᐃᑦ ᐃᓅᖃᑎᒌᖕᓂᖏᓐᓂᒃ 
ᐃᓇᖏᖅᑕᐅᓯᒪᔪᖅ ᐃᓚᕙᓪᓕᐊᑐᐃᓐᓇᖅᑐᓄᑦ 
ᐃᓄᖕᓄᑦ ᐃᓄᓐᖑᐃᖏᑦᑐᓄᑦ, ᐅᕝᕙᓘᓐᓃᑦ 
ᐊᔪᕈᓐᓃᖅᑎᑕᐅᓯᒪᖏᑦᑐᓄᑦ (ᓄᓇᕗᑦ ᑐᓐᖓᕕᒃᑯᑦ 
ᑎᒥᖓ,2002:6).

ᑕᐃᑉᓱᒪᓂ ᐃᓄᐃᑦ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᑎᓪᓗᒋᑦ 
ᐊᒻᒪᓗ ᓅᑎᑕᐅᖅᑳᓚᐅᖅᑎᓪᓗᒋᑦ ᐃᓄᐃᑦ, 
ᐃᓄᐃᑦ ᓄᑕᕋᒥᓂᒃ ᑐᓂᕐᕈᑎᖃᖁᔭᐅᓕᕐᒪᑕ 
ᐃᓕᓐᓂᐊᕐᕕᖕᓄᑦ, ᐃᓱᒪᒋᔭᐅᓚᐅᖅᑐᖅ ᐃᓕᓐᓂᐊᕐᕖᑦ 
ᓂᕆᐅᖕᓂᖃᕐᓂᖏᓐᓄᑦ, ᑐᕌᕐᕕᖃᕐᓂᖏᓐᓄᑦ 
ᐊᒻᒪᓗ ᐃᓕᓐᓂᐊᖅᑎᑦᑎᔾᔪᑎᖃᕐᓂᖏᓐᓄᑦ  
ᐃᓄᐃᑦ ᐃᓕᓐᓂᐊᖅᑎᑦᑎᔾᔪᑎᖏᑦᑕ 
ᐊᔾᔨᖏᓐᓂᒃ.  ᑭᓯᐊᓂ ᑕᒪᓐᓇ ᑕᐃᒪᐃᖏᑦᑑᓂᖓ 
ᐅᔾᔨᕐᓇᓕᓚᐅᖅᑐᖅ ᐊᒻᒪᓗ ᐃᓐᓇᑐᖃᐃᑦ 
ᐊᐃᑦᑖᕈᓱᒃᑐᒻᒪᕇᑦ ᐊᒃᑐᖅᑕᐅᓯᒪᓂᖏᓐᓄᑦ 
ᐃᓕᓐᓂᐊᕐᓂᒃᑯᑦ ᓄᑕᖅᑲᑦ.  ᐃᓐᓇᑐᖃᐃᑦ 
ᐃᓱᒫᓘᑎᖃᖅᑐᑦ ᐅᑉᓗᒥ ᐃᖕᒥᓃᖃᑦᑕᖅᑐᑦ ᐊᒥᓱᑦ, 
ᐆᒃᑑᑎᒋᓗᒋᑦ, ᑕᐃᒪᐃᑑᓯᒪᖕᒪᑕ ᐃᓄᓐᖑᐃᓂᒃᑯᑦ  
ᐊᓐᓇᐃᓯᒪᓂᖏᓐᓄᑦ ᑐᓐᖓᕕᖃᑦᑎᐊᕋᔭᓚᐅᖅᑐᑦ 
ᐃᓄᐃᑦ ᐃᓅᖃᑎᒌᖕᓂᖏᓐᓂᒃ. 
ᐱᓕᕆᕙᓪᓕᐊᓇᓱᒃᑐᑦ ᐃᓐᓇᐃᑦ ᓄᓇᕗᒥ  

ᒪᓕᒃᖢᒍ (ᐳᕆᒡᔅ, 1970; ᐱᓂᑦ ᐊᒻᒪᓗ ᕈᓕ, 
2004).  ᐃᓄᒃ ᖃᓄᐃᑦᑑᒃᐸᑦ, ᖃᐅᔨᒪᓂᕆᔭᖓ 
ᐊᑐᖅᑕᐅᓂᐊᖅᑐᖅ ᐊᔪᖏᓐᓂᖓᒍᑦ.  ᐃᓄᒃ 
ᐃᓕᖅᑯᓯᖃᑦᑎᐊᖏᑉᐸᑦ, ᑭᒡᓕᖃᖅᑐᒃᑯᑦ ᐊᑐᕋᔭᖅᑐᖅ  
ᐊᒻᒪᓗ ᓴᓐᖐᓕᕐᓗᓂ ᐃᑲᔪᕈᓐᓇᕐᓂᖓᓄᑦ ᐊᓯᒥᓂᒃ 
ᐅᕝᕙᓘᓐᓃᑦ ᐱᐅᓯᕚᓪᓕᖅᑎᑦᑎᔪᓐᓇᕐᓂᕐᒧᑦ 
ᐃᓅᖃᑎᒥᓂᒃ.  ᒪᓕᒃᖢᒍ ᐊᑐᕈᓐᓇᕐᓂᖓ 
ᖃᐅᔨᒪᓂᕆᔭᖓᓂᒃ ᐊᔪᕈᓐᓃᖅᐸᓪᓕᐊᓂᐊᕐᓂᖓᓄᑦ 
ᐊᒻᒪᓗ ᓴᓐᖏᓂᖃᕐᓂᐊᕐᓂᖓᓄᑦ; ᐃᓄᖕᓄᑦ, 
ᖃᐅᔨᒪᓂᖅ ᐅᒃᐱᕐᓂᒃᑯᑦ ᐊᔭᐅᖅᑐᕈᑕᐅᔪᖅ 
ᓄᓇᕐᔪᐊᕐᒥ ᐃᓂᖃᖅᖢᓂ ᐃᒃᐱᒋᔭᐅᑦᑎᐊᕈᓐᓇᕐᓂᕐᒧᑦ 
ᐊᐅᓚᑦᑎᔨᐅᔪᓐᓇᕐᓂᕐᒧᓪᓗ ᑕᒪᐃᓐᓂᒃ ᐃᓅᔪᓂᒃ.

ᐃᓄᐃᑦ ᐃᒃᐱᒌᓐᓇᖅᑐᑦ ᐃᓕᓐᓂᐊᕐᓂᖅ 
ᐋᖅᑭᐅᒪᒍᓐᓃᖅᑎᑦᑎᓚᐅᕐᓂᖓᓂᒃ ᐃᓕᖅᑯᓯᑐᖃᑎᒍᑦ 
ᖃᑕᓐᖑᑎᒌᖕᓂᕐᒥ,  ᐊᖓᔪᖅᑳᑦ ᑎᒍᓯᕝᕕᐅᓪᓗᑎᒃ 
ᐊᐅᓚᑦᑎᔾᔪᑎᖏᓐᓂᒃ, ᐃᓇᖏᖅᑕᐅᓪᓗᓂ 
ᐃᓄᒃᑎᑐᑦ ᐅᖃᐅᓯᖅ, ᐅᖃᐅᓯᓪᓚᑦᑖᓂ, 
ᖃᑉᓗᑖᑎᑐᑦ ᐅᖃᓪᓚᖃᑦᑕᖔᓕᖅᖢᑎᒃ, ᐊᒻᒪᓗ 
ᒪᒃᑯᒃᑐᑦ ᑕᒫᓃᕐᕆᒥᐊᓕᖅᖢᑎᒃ ᐊᑯᓐᓂᖓᓂ 
ᖃᑉᓗᓈᑦ ᐃᓄᐃᓪᓗ ᐃᓕᖅᑯᓯᖏᓐᓂ.  
ᐃᓄᐃᓪᓕ ᑕᐅᑐᒃᑐᑦ ᐃᖢᐊᖏᓕᐅᕈᑕᐅᔪᒥᒃ 
ᐃᓕᓐᓂᐊᕐᓂᕐᒨᑐᐃᓐᓇᐅᖏᓐᓂᖓᓄᑦ 
ᑭᓯᐊᓂᓕ  ᐃᓚᐅᖃᑕᐅᑐᐃᓐᓇᖅᑐᑎᑑᖏᑦᑐᖅ... 
ᐱᕙᓪᓕᐊᑎᑕᐅᓯᒪᖏᑦᑐᖅ ᐃᓗᐃᑦᑐᒃᑯᑦ 
ᖃᓄᐃᓕᒋᐊᕈᑕᐅᔪᓐᓇᖅᑐᖅ ᐃᓕᓐᓂᐊᕐᓂᒃᑯᑦ 
ᐃᓚᐅᖃᑕᐅᑎᑦᑎᓇᔭᖅᑐᖅ (ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ) ᐱᖃᑕᐅᓗᒋᑦ ᐊᓯᖏᑦ 
ᓄᓇᓕᖕᓂ ᖃᓄᐃᓕᐅᕈᑕᐅᔪᑦ ᐱᔾᔪᑕᐅᓂᖓ 
ᓴᖅᑭᑎᑕᐅᔪᓐᓇᖁᑉᓗᒍ ᐸᕐᓇᐃᓂᕐᒧᑦ ᐃᓄᖕᓂᒃ 
ᓯᕗᓂᒃᓴᒧᑦ (ᓄᓇᕗᑦ ᑐᓐᖓᕕᒃᑯᑦ ᑎᒥᖓ, 2000:82).

ᐱᒻᒪᕆᐅᔪᑦ ᐃᓕᓐᓂᐊᖅᑎᑦᑎᔾᔪᑕᐅᔪᑦ 
ᐃᓕᓐᓂᐊᕐᕕᖕᓄᑦ ᑐᓗᖅᑕᕈᑕᐅᓂᕋᖅᑕᐅᕙᒃᓗᑎᒃ 
ᐃᓕᖅᑯᓯᑐᖃᑎᒍᑦ ᐱᒻᒪᕆᐅᑎᑕᐅᔪᒃᑯᑦ ᓄᑕᖅᑲᓄᑦ 
ᐃᓕᓐᓂᐊᖅᑕᐅᔪᓂᒃ ᐊᖏᕐᕋᕆᔭᐅᔪᓂ.  ᐆᒃᑑᑎᒋᓗᒍ, 
ᐃᓄᐃᑦ ᓄᑕᕋᖏᑦ ᐃᓕᓐᓂᐊᖅᑎᑕᐅᓪᓗᑎᒃ 
ᐊᖏᕐᕋᕆᔭᕐᒥ ᐱᒡᒍᓴᐅᔾᔪᐊᖃᑎᖃᖃᑦᑕᖁᓇᒋᑦ 
ᐊᒻᒪᓗ ᐊᐱᖅᓱᐊᓗᖃᑦᑕᖁᔭᐅᖏᖦᖢᑎᒃ ᐃᓄᖕᓂᒃ.  
ᐃᓕᓐᓂᐊᕐᕕᒋᔭᐅᓕᖅᑐᓂᒡᓕ ᐅᑉᓗᒥ ᐊᔭᐅᖅᑐᐃᕙᒃᑐᑦ 
ᐱᒡᒍᓴᐅᔾᔪᐊᖃᑎᖃᖁᔨᓪᓗᑎᒃ ᐊᒻᒪᓗ ᓄᑕᖅᑲᑦ 
ᐊᐱᖅᓱᖃᑦᑕᖁᔭᐅᓪᓗᑎᒃ ᐃᓕᓐᓂᐊᖅᑎᑦᑎᔨᖏᓐᓄᑦ 
ᐊᒻᒪᓗ ᐃᖕᒥᓄᑦ. ...ᐊᒥᓱᑦ ᐃᓄᐃᑦ 
ᐱᖃᑕᐅᔪᒪᖃᑦᑕᖅᑐᑦ ᐃᒪᓐᓈᖅᑐᐃᓂᖅᓴᐅᔪᒪᓪᓗᑎᒃ 
ᐃᓕᓐᓂᐊᕈᑕᐅᔪᓂᒃ ᓄᑕᕋᒥᓄᑦ ᐊᒻᒪᓗ ᖃᓄᖅ 
ᑕᒪᒃᑯᐊ ᐃᓕᓐᓂᐊᖅᑎᑦᑎᔾᔪᑕᐅᖃᑦᑕᕐᒪᖔᑕ. 
ᐃᒃᐱᒍᓱᒃᑐᑦ ᐊᔭᐅᖅᑐᕈᑕᐅᒃᑲᓐᓂᕆᐊᖃᕐᓂᖓᓄᑦ 
ᐃᓄᐃᑦ ᐃᓕᖅᑯᓯᑐᖃᖓ ᐅᖃᐅᓯᖓᓗ 
ᐃᓕᓐᓂᐊᕐᓂᓕᕆᓂᒃᑯᑦ ᐸᐃᕆᕝᕕᖕᓂ 
ᓯᓚᑦᑐᖅᓴᕐᕕᖕᓄᑦ (ᐸᐅᒃᑑᑎᑦ, 2006:19).

ᐅᑎᖅᑎᑦᑎᕙᓪᓕᐊᔪᒪᓪᓗᑎᒃ ᓴᓐᖏᓂᕐᒥᒃ 
ᐃᓄᓐᖑᐃᓂᕐᒥᒃ ᐊᑐᓕᖅᑎᖅᑕᐅᒃᑲᓐᓂᕈᓐᓇᖁᑉᓗᒍ 
ᓴᓐᖏᓂᖅᑖᖅᑎᑦᑎᓂᖅ ᐃᓄᐃᑦ ᒪᒃᑯᒃᑐᖁᑎᖏᓐᓂᒃ 
ᐅᑉᓗᒥ.

ᐃᓐᓇᑐᖃᐃᑦ ᐊᒻᒪᓗ ᐃᓄᐃᑦ ᓯᕗᓕᖅᑎᐅᔪᑦ 
ᐋᖅᑭᒋᐊᖅᓯᖁᔨᕗᑦ ᐃᓕᓐᓂᐊᖅᑐᓕᕆᓂᕐᒥᒃ, 
ᐱᒋᐊᕈᑎᖃᕐᓗᑎᒃ ᐃᓕᓐᓂᐊᕆᐅᖅᓴᔪᓂᒃ, 
ᑕᒪᕐᒥᒃ ᐃᓄᐃᑦ ᖃᐅᔨᒪᔭᑐᖃᖏᑦ  ᐊᒻᒪᓗ 
ᐃᑲᔪᖅᑑᑎᒃᓴᑦ ᓲᕐᓗ ᐃᓄᓐᖑᐃᓂᖅ  
ᐱᒋᐊᖅᑎᑦᑎᖃᑕᐅᔪᓐᓇᖁᑉᓗᒋᑦ 
ᐱᖃᑕᐅᑎᑕᐅᖏᑐᐃᓐᓇᖏᓪᓗᑎᒃ.  ᑭᓯᐊᓂᓕ, 
ᒪᓕᖏᑦᑐᓂᒃ ᑐᑭᓯᐅᒪᔭᐅᓂᖃᕐᒪᑦ 
ᐊᑐᖅᑕᐅᖃᑦᑕᖅᑐᖅ ᐃᓕᓐᓂᐊᕈᑕᐅᔪᖅ 
ᐊᒻᒪᓗ ᐃᓕᓐᓂᐊᕐᓂᖅ ᐱᕈᖅᑎᑕᐅᔪᖅ ᐃᓄᐃᑦ 
ᖃᐅᔨᒪᔭᑐᖃᖏᑦᑎᒍᑦ (ᐳᕐᔪ, 2007).  ᓄᓇᕗᒥ 
ᒐᕙᒪᒃᑯᑦ ᐃᓕᓐᓂᐊᕐᓂᓕᕆᔨᒃᑯᖏᑦ ᐱᔭᕆᐊᑐᔪᒥᒃ 
ᐱᓕᕆᐊᒃᓴᖅᑖᖅᑎᑕᐅᔪᑦ ᓇᓂᓯᓇᓱᒋᐊᖃᕐᓂᕐᒧᑦ 
ᐱᖃᑕᐅᑎᑦᑎᓇᔭᕐᓂᕐᒧᑦ ᒪᕐᕉᖕᓂᒃ ᒪᓕᒍᑎᖏᑦᑐᓂᒃ 
ᑐᑭᓯᐅᒪᓂᕆᔭᐅᔪᓂᒃ ᐃᓕᓐᓂᐊᕈᑕᐅᔪᒧᑦ 
ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦᑎᒍᑦ ᓄᓇᕗᒥ 
ᐃᓕᓐᓂᐊᕐᓂᓕᕆᓂᕐᒧᑦ. ᓄᓇᕗᑦ ᒐᕙᒪᒃᑯᖏᑦᑕ 
ᑎᑎᕋᖅᓯᒪᔭᖓ, ᐱᓇᓱᐊᖅᑕᕗᑦ, ᐃᓗᓕᖃᖅᑐᖅ 
ᐱᓕᕆᐊᒃᓴᕆᔭᐅᔪᒥᒃ ᐃᓕᓐᓂᐊᕈᑎᒥᒃ 
ᐱᕈᖅᑎᑦᑎᔪᒪᓂᕐᒧᑦ ᐃᓱᒪᖏᔭᐅᓗᓂ ᐃᓄᐃᑦ 
ᖃᐅᔨᒪᔭᑐᖃᖓ ᐊᒻᒪᓗ ᑎᑎᕋᕐᓗᑎᒃ 
ᓄᑖᒥᒃ ᐃᓕᓐᓂᐊᕈᑎᒃᓴᒥᒃ ᐃᓕᓐᓂᐊᕐᕕᖕᓄᑦ 
ᐃᓕᓐᓂᐊᓕᓵᖅᑐᓂᒃ ᖁᑦᑎᖕᓂᓕᖕᓄᑦ 12-
ᒧᑦ (ᓄᓇᕗᑦ ᒐᕙᒪᒃᑯᖏᑦ, 1999).  ᑕᒪᓐᓇ 
ᐱᓕᕆᐊᖑᕙᓪᓕᐊᓕᕋᓗᐊᖅᑎᓪᓗᒍ, ᐊᒥᓱᓂᒃ 
ᐊᔾᔨᒌᖏᑦᑑᑕᐅᔪᓂᒃ ᑲᒪᒋᔭᐅᔪᖃᕆᐊᓕᒃ.

Iᐃᓄᓐᖑᐃᓂᖅ  ᑐᕌᖓᔪᖅ 
ᐱᕈᖅᑎᑦᑎᓂᕐᒧᑦ ᐃᓕᖅᑯᓯᕆᔭᐅᓂᐊᖅᑐᓂᒃ, 
ᐊᒻᒪᓗ ᐃᓕᓐᓂᐊᖁᔨᓂᕐᒧᑦ 
ᐅᒃᐱᕆᔭᐅᔪᓂᒃ ᐱᒻᒪᕆᐅᔪᓂᒡᓗ ᖃᓄᖅ 

ᐊᐅᓚᓂᖃᕆᐊᖃᕐᒪᖔᑕ ᐃᒃᐱᒋᔭᐅᑦᑎᐊᕐᓂᒃᑯᑦ 
ᓄᓇᕐᔪᐊᕐᒥ.  ᑕᒪᓐᓇ ᐱᒋᐊᕈᑎᖃᕋᔭᖅᑐᖅ 
ᐃᓄᐃᑦ ᐃᓕᓐᓂᐊᖅᑎᑦᑎᔾᔪᑎᓂᒃ 
ᐱᑕᖃᑦᑎᐊᕈᓐᓇᖁᑉᓗᒋᑦ. ᑐᓐᖓᕕᖃᕐᓂᖅ 
ᐱᒻᒪᕆᐅᑎᑕᐅᔪᓂᒃ, ᐅᒃᐱᕆᔭᐅᔪᓂᒃ 
ᐊᒻᒪᓗ ᐊᑐᐊᒐᕆᔭᐅᔪᓂᒃ ᑐᓐᖓᕕᖃᕐᓗᓂ 
ᐃᓱᒪᒃᓴᖅᓯᐅᕈᓐᓇᕐᓂᕐᒧᑦ ᐃᓄᐃᑦ 
ᐅᒃᐱᕆᔭᖏᑦᑎᒍᑦ ᑕᒪᕐᒥᒃ ᐃᓱᒪᒋᔭᐅᔪᑦ, 
ᐊᒻᒪᓗ ᑐᑭᓯᐅᒪᓂᕆᔭᐅᔪᑦ/
ᖃᐅᔨᒪᓂᕆᔭᐅᔪᑦ, ᐆᒻᒪᑎᒥᖔᕐᒪᑕ  
ᐊᒻᒪᓗ ᐃᓅᑉ ᐃᒃᐱᖕᓂᒃᑯᑦ ᑭᐅᔾᔪᑎᖓ 
ᓄᓇᕐᔪᐊᕐᒧᑦ ᐊᒻᒪᓗ ᓂᐊᖁᕐᒥᐅᖏᑦᑐᖅ 
ᐊᒻᒪᓗ ᐃᓱᒪᖅᑯᖅᑐᔪᒃᑯᑦ ᑭᐅᓯᓂᖅ.6 
ᐃᓄᖕᓄᑦ ᐱᒻᒪᕆᐅᓂᖓ ᐃᓄᓐᖑᐃᓂᐅᑉ  
ᑐᓐᖓᕕᖃᑦᑎᐊᖁᔨᓂᕐᒨᖓᔪᖅ 
ᐃᓄᖕᓂᒃ  ᐱᒻᒪᕆᐅᑎᑕᐅᔪᒃᑯᑦ, 
ᐅᒃᐱᕆᔭᐅᔪᒃᑯᑦ ᐊᒻᒪᓗ ᐊᑐᐊᒐᕆᔭᐅᔪᒃᑯᑦ  
ᖃᓄᐃᖏᑦᑎᐊᕈᓐᓇᖁᑉᓗᒋᑦ ᐃᓗᒃᑯᑦ 
ᐃᓄᐃᑦ ᐃᓅᓯᖏᑦᑎᒍᑦ ᑕᐅᑐᕐᕉᖅᑕᐅᔪᒃᑯᑦ. 
ᑕᒪᓐᓇ ᐱᒻᒪᕆᐅᑎᑕᐅᓂᖅᓴᐅᔪᖅ 
ᐃᓕᓐᓂᐊᖅᑎᑦᑎᓂᕐᒧᑦ ᐊᔪᕈᓐᓃᕈᑎᒃᓴᓂᒃ 
ᐅᕝᕙᓘᓐᓃᑦ ᓱᓇᓂᒃ.

ᓂᕆᐅᒋᔭᐅᓂᖃᕐᒥᔪᖅ ᐃᓄᓐᖑᑉᓂᐊᕐᓗᓂ, 
ᐃᖕᒥᓂᒃ ᐊᔪᕈᓐᓃᕆᐊᖃᕐᓇᖅᑐᖅ.  ᑕᐃᒪᐃᒻᒪᑦ 
ᐃᖕᒥᓂᒃ ᐱᔪᓐᓇᖅᓯᓂᖅ ᐃᓕᖅᑯᓯᑐᖃᑎᒍᑦ 
ᓇᓗᓇᐃᖅᑕᐅᓯᒪᔪᖅ ᐃᓄᒃ ᓱᓇᒥᒃ 
ᐊᔪᕈᓐᓃᑦᑎᐊᕐᓗᓂ ᐱᕚᓪᓕᖅᑎᑦᑎᔪᓐᓇᖁᑉᓗᒍ 
ᐃᓅᖃᑎᒌᖕᓂᕐᒧᑦ.  ᐊᔪᖏᓐᓂᖅ ᖃᐅᔨᒪᓂᕐᓗ 
ᑕᐃᒪᐃᖏᓪᓗᓂ ᐱᒻᒪᕆᐅᖏᑦᑑᔪᓐᓇᕐᒪᑦ.  
ᓄᑕᕋᖅ ᐃᓗᒃᑯᑦ ᐱᕙᓪᓕᐊᑦᑎᐊᖏᑉᐸᑦ, 
ᐃᓕᖅᑯᓯᖃᑦᑎᐊᖏᓪᓗᓂ, ᐱᒻᒪᕆᐅᑎᑕᐅᔪᓂᒃ 
ᐅᒃᐱᕆᔭᐅᔪᓂᒡᓗ ᖃᓄᐃᑦᑑᓂᕆᔭᕆᐊᖃᖅᑕᖓ   
ᓈᒻᒫᓂᓚᐅᖅᓯᒪᔾᔮᖏᑦᑐᖅ ᐊᒻᒪᓗ ᐊᔪᕈᓐᓃᓚᖏᖦᖢᓂ 
(ᐳᕆᒡᔅ, 1998; ᐱᐊᓂᑦ ᐊᒻᒪᓗ ᕈᓕ, 2004).

ᓂᕆᐅᒋᔭᐅᔪᖅ ᐊᑐᓂ ᐃᓄᖕᓄᑦ 
ᐊᔪᕈᓐᓃᑦᑎᐊᖁᑉᓗᒋᑦ ᓱᓇᒥᒃ ᐊᓯᖕᓄᑦ 
ᐱᕚᓪᓕᕈᑕᐅᔪᓐᓇᕐᓂᐊᖅᑐᒥᒃ.  ᑕᒪᓐᓇ 
ᓲᕐᓗ ᐱᓇᓱᓪᓚᑦᑖᕆᐊᖃᕐᓂᕐᒧᑦ, 
ᖃᓄᖅᑑᕋᓱᖃᑦᑕᕐᓂᖅ ᐊᒻᒪᓗ ᐋᖅᑭᒋᐊᕈᑎᓂᒃ 
ᕿᓂᖃᑦᑕᕐᓂᖅ, ᐊᒻᒪᓗ ᓱᖏᐅᑎᔪᓐᓇᕐᓂᖅ 
ᐊᑐᕈᓐᓇᖅᑕᒥᓂᒡᓗ ᓇᓂᓯᓇᓱᖃᑦᑕᕐᓂᖅ,  
ᑕᒪᒃᑯᐊ ᑕᒪᕐᒥᒃ ᐱᒻᒪᕆᐊᓘᖕᒪᑕ ᐃᓅᓪᓗᓂ 
ᐃᓅᓇᓱᐊᕆᐊᖃᕐᓂᕐᒨᖓᔪᑦ.  ᐃᓄᐃᑦ ᐃᓐᓇᑐᖃᖏᑦ 
ᓇᓗᓇᐃᔭᐃᓯᒪᔪᑦ ᓇᓗᓕᐅᖅᑲᓪᓗᓂᒎᖅ 
ᐃᓕᓐᓂᐊᕈᑎᒃᑯᑦ ᓂᕆᐅᒋᔭᐅᔪᒃᑯᑦ 50% 
ᖄᖏᐅᑎᔪᑎᑐᑦ ᐃᓱᒪᒋᔭᐅᓚᐅᖅᑐᖅ ᐃᓄᒃ 
ᖃᐅᔨᒪᔪᓐᓇᖁᑉᓗᒍ ᒥᑭᔫᒐᓗᐊᒥ ᓱᓇᑐᐃᓐᓇᕐᓄᑦ 
(ᓄᓇᕗᑦ ᒐᕙᒪᒃᑯᖏᑦ, 2008). ᐃᓱᒫᓘᑕᐅᓪᓚᕆᖕᒥᔪᖅ 
ᐃᓱᒪᑦᑎᐊᕈᓐᓇᖏᓐᓂᖅ ᐃᓄᖕᓂᒃ ᐅᑉᓗᒥ 
(ᓄᓇᕗᑦ ᓯᓚᑦᑐᖅᓴᕐᕕᒃ, 2000).  ᐃᓱᒪᓂᖅ 
ᐊᒥᓱᓄᑦ ᐊᒃᑐᐊᓂᖃᕈᓐᓇᕐᒪᑦ ᐃᓄᖕᓄᑦ.  
ᐃᓕᖅᑯᓯᑐᖃᑎᒍᑦ, ᐃᓱᒪᒋᔪᓐᓇᕐᓗᒋᑦ ‘ᐃᑎᒐᑎᑦ’ 
ᐱᕙᓪᓕᐊᔾᔪᑕᐅᔪᖅ ᓄᑕᕋᐅᓪᓗᓂ.  ᓄᑕᕋᒐᔮᓪᓘᓐᓃᑦ 
ᐃᓱᒪᓕᐅᑦᑎᐊᖃᑦᑕᖁᔭᐅᔪᑦ,  ᐋᖅᑭᒋᐊᖅᓯᖃᑦᑕᕐᓗᑎᒃ, 
ᓱᖏᐅᑎᔪᓐᓇᕐᓗᑎᒃ ᖃᓄᐃᑦᑐᒃᑰᕋᓗᐊᕈᑎᒃ  
ᓄᓇᕐᔪᐊᕐᒥ.  ᓄᑕᕋᖅ ᐊᒃᓱᕈᕐᓇᖅᑐᒃᑰᖅᐸᑦ, 
ᓄᑕᕋᓛᕐᓘᓐᓃᑦ ᕿᐸᓕᖅᐸᑦ ᐃᓕᓐᓂᐊᕋᓱᒡᓗᓂ 
ᐃᓕᑦᑎᓇᓱᒡᓗᓂ ᓱᓇᒥᒃ, ᐅᖃᐅᓯᒃᑯᑦ 
ᐊᔭᐅᖅᑐᖅᑕᐅᓇᔭᖅᑐᖅ, ᐃᑲᔪᕆᐊᖅᑕᐅᖏᓪᓗᓂ. 
(ᐳᕆᒡᔅ, 1970).

ᐃᓄᐃᑦ ᐅᒃᐱᕈᓱᒃᑐᑦ ᐃᖕᒥᓂᒃ 
ᐃᓱᒪᒋᔭᖃᑦᑎᐊᕈᓐᓇᕐᓂᖅ ᐊᒻᒪᓗ ᑭᒃᑯᓐᓄᑦ 
ᐱᖃᑕᐅᔫᔭᕐᓂᖅ ᐃᓅᑦᑎᐊᕈᑕᐅᕙᖕᒪᑦ. ᐊᒻᒪᑦᑕᐅᖅ, 
ᐃᓱᒪᒃᑯᑦ ᓈᒻᒪᑦᑎᐊᕐᓂᖅ ᐃᓱᒪᑦᑎᐊᕐᓇᖅᑐᖅ 
ᓇᒡᓕᖕᓂᖃᕐᓂᒃᑯᑦ, ᐃᑲᔪᖅᑐᖅᑕᐅᖃᑦᑕᕐᓂᒃᑯᑦ 
ᐊᒻᒪᓗ ᐊᔭᐅᖅᑐᐃᖃᑦᑕᕐᓂᒃᑯᑦ, ᑐᓐᖓᕕᖃᑦᑎᐊᕐᓂᖅ 
ᐃᓅᖃᑎᖃᑦᑎᐊᕐᓂᕐᒧᑦ ᐊᒻᒪᓗ ᐃᑲᔪᖅᑐᖅᑕᐅᔪᖅ 
ᓂᕆᐅᖕᓂᖃᑦᑎᐊᖅᖢᓂ.

ᐃᓚᖏᑦ ᐃᓄᐃᑦ ᐃᓱᒪᑐᐃᓐᓇᕆᐊᓖᑦ ᐃᓄᐃᑦ 
ᐸᕐᓇᐃᔪᓐᓇᖏᓐᓂᖏᓐᓄᑦ ᓯᕗᓂᒃᓴᒧᑦ.  ᐃᓛᓐᓂᒃᑯᑦ 
ᐃᓱᒪᕙᒃᑐᑦ ᐃᓅᓇᓱᖃᑦᑕᕐᓂᑉᑎᓐᓄᑦ ᐅᑉᓗᑕᒫᒃᑯᑦ 
ᐅᑉᓘᔪᒥ ᐅᑉᓘᔪᒧᑦ ᐸᕐᓇᐃᓯᒪᓇᑕ. ᑕᒫᓃᑦᑐᒍᑦ 
ᐅᑉᓗᒥ ᑭᖑᕚᕗᑦ ᐸᕐᓇᐃᓚᐅᕐᒪᑕ ᐅᕙᒍᑦ 
ᑕᒫᓃᑦᑐᓐᓇᖁᑉᓗᑕ ᐅᑉᓗᒥ ᐱᐊᓂᒍᓐᓴᖁᑉᓗᑕ.  
ᐃᓅᖃᑦᑕᓚᐅᖏᑦᑐᑦ ᐅᑉᓗᒥᒧᑐᐃᓐᓇᖅ.  
ᐃᓄᓐᖑᖅᑎᑕᐅᓚᐅᖅᑐᒍᑦ ᐃᓅᓵᖅᖢᑕᓘᓐᓃᑦ. 
ᐃᓕᓐᓂᐊᖅᑎᓚᐅᖅᑖᑎᒍᑦ ᐃᓅᑦᑎᐊᕈᓐᓇᕐᓂᕐᒥᒃ 
ᐊᒻᒪᓗ ᖃᓄᐃᓕᐅᒋᐊᕆᐊᖃᕐᓂᑉᑎᓐᓄᑦ 
ᐊᒃᓱᕈᕐᓇᖅᑐᖃᖅᐸᑦ. (ᑕᕐᕋᓕᒃ ᐊᒻᒪᓗ ᔪᐃᔅ, 2005:6)

6	ᑐᑭᓯᒋᐊᕈᒪᒃᑲᓐᓂᕈᕕᑦ ᑕᑯᓗᒍ ᓄᓇᕗᒥ ᒐᕙᒪᒃᑯᑦ ᐃᓕᓐᓂᐊᖅᑐᓕᕆᔨᒃᑯᖏᑦᑕ ᐃᓕᓐᓂᐊᕈᑎᓕᐊᖏᑦ, ᐊᐅᓚᔮᖅᑐᑦ, ᐱ ᔪᓐᓇᐅᑎᒋᔭᐅᔪᑦ ᐊᒻᒪᓗ ᐃᖅᑲᖅᑐᐃᔪᓕᕆᓂᖅ, 2005:100-111.

ᐊᒃᑐᖅᓯᓂᐅᔪᖅ ᐊᑐᖅᖢᓂ 
ᐃᓄᓐᖑᐃᓂᕐᒥᒃ 
ᑐᓐᖓᕕᒋᔭᐅᓂᐊᕐᓗᓂ ᓄᑕᕋᒧᑦ 
ᐱᕙᓪᓕᐊᑎᑦᑎᓂᕐᒧᑦ ᒪᓕᒐᓄᑦ 
ᖃᓄᐃᓕᐅᕈᑕᐅᔪᓄᓪᓗ

ᑐᑭᓯᓇᖅᑐᖅ ᓴᓐᖏᓂᖃᓪᓚᕆᒃᑐᖅ ᐃᓄᓐᖑᐃᓂᒃᑯᑦ 
ᐃᓄᐃᑦ ᐃᓕᑕᕆᔭᐅᓯᒪᖃᑦᑕᖅᑎᓪᓗᒋᑦ 
ᓱᖏᐅᑎᔪᓐᓇᓪᓚᕆᖕᓂᖏᓐᓄᑦ ᐊᒻᒪᓗ 
ᑲᔪᓯᓂᖃᑦᑎᐊᖅᑐᑎᑐᑦ ᐃᓕᖅᑯᓯᑐᖃᑎᒍᑦ 
ᖃᓄᖅᑑᕈᓐᓇᖃᑦᑕᖅᑐᑦ ᓄᓇᖓ 
ᐃᒃᑮᕐᓇᖅᑐᐊᓘᖃᑦᑕᖅᑎᓪᓗᒍ.  ᐃᓄᐃᑦ 
ᐃᓐᓇᑐᖃᖁᑎᖏᑦ ᐅᒃᐱᕈᓱᒃᑐᑦ ᐅᑉᓗᒥ 
ᐃᓅᖃᑎᒌᖕᓂᒃᑯᑦ ᐊᒃᓱᕈᕐᓇᖅᑐᒃᑰᖃᑦᑕᖅᑎᓪᓗᒋᑦ 
ᖃᑉᓯᓐᓇᕈᕆᐊᖅᑕᐅᔪᓐᓇᖅᑐᑦ ᐱᒻᒪᕆᐊᓗᒃᑯᑦ,  
ᐊᒻᒪᓗ ᐃᓅᓯᖅ ᐱᐅᓯᕚᓪᓕᕈᓐᓇᖅᑐᖅ 
ᐅᔾᔨᖅᑐᑦᑎᐊᓕᕈᑦᑕ ᓄᑕᖅᑲᑦᑎᓐᓂᒃ 
ᑲᒪᑦᑎᐊᕐᓗᑕ (ᓄᓇᕗᒥ ᓯᓚᑦᑐᖅᓴᕐᕕᒃ, 
2000; ᓄᓇᕗᑦ ᑐᓐᖓᕕᒃᑯᑦ ᑎᒥᖓ, 2000). 
ᓇᓗᓇᐃᔭᐃᓯᒪᔪᑦ ᐱᐅᓯᕚᓪᓕᕈᓐᓇᕐᓂᕐᒧᑦ ᐅᑎᕐᓗᑕ 
ᐃᓅᓯᕆᓚᐅᖅᑕᑦᑎᓐᓂ ᐱᒻᒪᕆᐅᑎᓚᐅᖅᑕᑦᑎᓐᓄᑦ 
ᐅᒃᐱᕆᔭᑦᑎᓐᓄᓪᓗ ᖃᓄᐃᖏᑎᑦᑎᓯᒪᔪᑦ ᐃᓄᖕᓂᒃ 
ᐃᓅᓯᒃᑯᑦ ᓇᐅᒃᑯᓗᒃᑖᖅ.  ᐅᑎᖅᑎᑦᑎᔪᒪᔪᓪᓗ 
ᐃᓄᓐᖑᐃᓂᕐᒥᒃ; ᑲᒪᑦᑎᐊᕆᐊᖃᕐᓂᕐᒥᒃ 
ᓄᑕᕋᑦᑎᓐᓂᒃ ᐃᓕᖅᑯᓯᑐᖃᑎᒍᑦ 
ᐱᕈᖅᐊᓪᓕᐊᓂᒃᑯᑦ ᓴᓐᖏᔫᓕᕈᓐᓇᖁᑉᓗᒋᑦ 
ᑭᓇᒧᓪᓗ ᓇᖕᒥᓂᖁᑎᒋᔭᐅᓂᕐᒧᑦ ᐃᒃᐱᒋᓂᖃᕐᓗᑎᒃ 
ᑐᕌᖓᓂᖃᕐᓗᑎᒡᓗ. 

ᐃᓄᓐᖑᐃᓂᖅ ᐃᓅᖃᑎᒌᖕᓂᕐᒨᖓᖕᒪᑦ  
ᐃᓄᖕᓄᑦ.  ᒐᕙᒪᒃᑯᑦ ᐃᓄᐃᓪᓗ ᑎᒥᖁᑎᖏᑦ 
ᐸᐸᑐᑦᑎᐊᕈᒪᒃᐸᑕ ᐃᓄᐃᑦ ᐃᓕᖅᑯᓯᑐᖃᖏᓐᓂᒃ, 

ᐱᒻᒪᕆᐊᓗᒃ ᐱᖃᑕᐅᑎᑦᑎᑦᑎᐊᕆᐊᖃᕐᓂᖏᓐᓄᑦ 
ᐃᓄᓐᖑᐃᓂᕐᒥᒃ ᐃᓚᐅᖃᑕᐅᑎᑦᑎᐊᕐᓗᒍ  
ᐃᓄᓐᖑᐃᓂᕐᒧᑦ ᐃᓕᓐᓂᐊᖅᑎᑦᑎᔭᕆᐊᖃᕐᓂᕐᒧᑦ 
ᐃᓚᐅᓗᒍ ᐊᒻᒪᓗ ᐃᓄᓐᖑᐃᓂᖅ 
ᐃᓕᓐᓂᐊᕈᑕᐅᖃᑕᐅᓗᓂ.  ᐃᓄᓐᖑᐃᓂᖅ  
ᑕᐅᕗᖓᓗᒃᑖᖅ ᐊᑐᖅᑕᐅᓇᔭᕐᑎᓪᓗᒍ, 
ᒪᓕᒐᑎᒎᖅᑎᑕᐅᔭᕆᐊᓕᒃ ᒐᕙᒪᒃᑯᑦ 
ᐃᖅᑲᓇᐃᔭᕐᕕᖏᑦᑎᒍᑦ ᐊᒻᒪᓗ ᐃᓕᓐᓂᐊᕐᓂᒃᑯᑦ.  
ᐱᒻᒪᕆᐊᓗᒃᑯᑦ ᐃᓕᑕᖅᓯᓂᖅ ᐃᓄᓐᖑᐃᓂᕐᒥᒃ 
ᓴᖅᑭᑦᑐᖃᕐᓂᐊᖅᑐᖅ  ᐊᑐᖅᑕᐅᖃᑦᑕᖅᑐᒃᑯᑦ 
ᐊᓯᔾᔩᔭᕆᐊᖃᕐᓂᕐᒧᑦ ᓇᐅᒃᑯᓗᒃᑖᖅ − 
ᐊᑐᖅᑕᐅᖃᑦᑕᖅᑐᓂᒃ ᐃᓗᐃᑦᑐᒃᑯᑦ ᐋᖅᑭᒋᐊᖅᓯᓂᖅ 
ᒐᕙᒪᒃᑯᑦ ᖃᓄᐃᓕᒋᐊᕈᑎᒋᖃᑦᑕᖅᑕᖏᓐᓄᑦ.  
ᑕᒡᕙᓐᖓᑦ ᐃᓱᒪᒋᑉᓗᒍ, ᐃᓐᓄᓐᖑᐃᓂᖅ  
ᐱᕕᒃᓴᖃᖅᑎᑦᑎᑦᑎᐊᖃᑦᑕᖅᑐᖅ 
ᐱᐊᓂᒍᑎᔪᓐᓇᖁᑉᓗᒍ ᐊᒻᒪᓗ ᐊᑐᓕᖅᑎᕆᓂᕐᒧᑦ 
ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐃᓄᐃᑦ 
ᓄᓇᖁᑎᖏᓐᓂᒃ ᐊᒻᒪᓗ ᐊᖏᓂᖅᐹᒃᑯᑦ 
ᑐᓗᖅᑕᕈᑕᐅᕙᒃᑐᒧᑦ.  ᑐᓗᖅᑕᕈᑕᐅᓕᖅᐸᒃᑐᖅ 
ᐊᓯᔾᔨᕆᐊᓖᑦ ᑲᔪᓯᑎᑦᑎᑦᑎᐊᖃᑦᑕᕆᐊᖃᕐᒪᑕ 
ᐊᑐᓕᖅᑎᕆᕐᓂᒧᑦ ᐱᒻᒪᕆᐊᓘᖕᒪᑦ, ᐊᒻᒪᓗ 
ᑐᓐᖓᕕᖃᖅᖢᓂ ᐊᓯᔾᔩᔭᕆᐊᖃᕐᓂᕐᒧᑦ 
ᓄᓇᕐᔪᐊᕐᒥ ᐃᓕᓐᓂᐊᖅᑎᑦᑎᔨᓄᑦ ᐊᒻᒪᓗ 
ᒐᕙᒪᓕᕆᔨᒃᑯᓐᓄᑦ ᓇᐅᒃᑯᓗᒃᑖᖅ.  ᐃᓕᑕᖅᓯᓂᖅ 
ᐱᑦᑕᐃᓕᔪᓂᒃ ᑕᑯᓯᒪᔭᖏᓐᓂᒃ  ᐊᒻᒪᓗ 
ᑕᑯᖃᑦᑕᐃᓐᓇᕐᓂᐊᖅᑐᒃᓴᐅᓪᓗᑎᒃ  
ᐊᓯᔾᔨᖅᐸᓪᓕᐊᔪᓂᒃ, ᐃᓄᐃᑦ ᐃᓐᓇᑐᖃᖏᑦ 
ᓄᓇᕗᒥ ᑕᐅᑐᒃᐸᓪᓕᐊᔪᑦ ᐱᕈᖅᑎᑦᑎᔪᒪᓂᕐᒧᑦ 
ᓴᓐᖏᓂᕆᔭᐅᔪᓂᒃ ᓄᑕᕋᓕᕆᖃᑦᑕᕐᓂᕐᒧᑦ ᓄᑕᖅᑲᓂᒃ 
ᐱᕈᖅᓴᐃᓂᕐᒧᑦ ᐃᓚᒌᖕᓂᒃ, ᐅᔾᔨᖅᑐᕋᓱᒃᖢᑎᒃ 
ᐱᕈᖅᓴᐃᔭᕆᐊᖃᓂᕐᒧᑦ ᐊᑐᓂ ᐃᕐᖑᑕᕆᔭᐅᔪᓂᒃ 
ᐃᓄᓐᖑᖅᑎᓐᓂᕐᒧᑦ.  

ᐃᓐᓇᑐᖃᐃᑦ ᐅᖃᖃᑎᒌᒍᑎᖃᖅᑐᑦ ᑕᒪᒃᑯᓂᖓ 
ᖃᓄᖅᑑᕈᑎᖃᕈᒪᓪᓗᑎᒃ.  ᓯᕗᓪᓕᖅᐹᒃᑯᑦ 
ᐱᒻᒪᕆᐅᓂᖅᐸᒃᑯᑦ, ᐱᕕᒃᓴᖃᖏᓗᐊᕋᔭᕐᓂᖅ 
ᖃᓄᑐᐃᓐᓇᑦᑎᐊᖅ ᑎᑎᕋᖅᐸᓪᓕᐊᓇᓱᒃᑐᑦ ᑕᒪᐃᓐᓂᒃ 
ᐱᔾᔪᑎᖃᖅᑐᓂᒃ ᐃᓄᓐᖑᐃᓂᕐᒥᒃ.  ᑕᒪᒃᑯᓂᖓ 
ᐅᖃᐅᓯᖃᕐᓂᖅ ᖃᐅᔨᒪᓂᕆᔭᕐᒥ ᐊᖓᔪᖅᑳᓄᑦ 
ᐅᑉᓗᒥ ᐱᕙᓪᓕᐊᑎᑕᐅᔪᖅ, ᐊᑐᖅᑕᐅᔪᓐᓇᖅᑐᑦ 
ᐃᑲᔪᖅᑑᑏᑦ ᑕᒪᒃᑯᓂᖓ ᐱᕙᓪᓪᓕᐊᑎᑕᐅᔪᑦ, 
ᐊᒻᒪᓗ ᐃᓐᓇᑐᖃᐃᑦ ᐊᔭᐅᖅᑐᖅᑐᑦ 
ᐃᓐᓇᐅᖃᑎᒥᓂᒃ ᓄᓇᕗᒥ ᓈᓚᐅᑎᒃᑯᑦ ᐊᒻᒪᓗ 
ᓄᓇᓕᖕᓂ ᐅᖃᖃᑎᒌᖕᓂᒃᑯᑦ.  ᐊᖏᔪᒃᑯᑦ 
ᐊᒃᑐᖅᑕᐅᓂᖃᖅᓯᒪᖏᑦᑑᒐᓗᐊᑦ ᒪᓕᒐᑎᒍᑦ  
ᓄᓇᕗᒥ, ᐃᓐᓇᑐᖃᐃᑦ ᑐᓴᖅᑎᑦᑎᕙᓪᓕᐊᑐᐃᓐᓇᖅᑐᑦ 
ᐊᒻᒪᓗ ᐊᑐᓕᖁᔭᒥᓂᒃ ᐊᓯᔾᔨᕈᑎᒃᓴᓄᑦ 
ᓄᑕᖅᑲᓄᑦ ᐃᓕᓐᓂᐊᕆᐅᖅᐸᓪᓕᐊᔪᓄᑦ 
ᐊᒻᒪᓗ ᐃᓕᓐᓂᐊᕈᑎᒃᓴᓄᑦ.  ᖃᐅᔨᒪᔫᔭᖅᑐᑦ 
ᖃᓄᐃᓕᐅᖅᑐᖃᕆᐊᖃᕐᒪᖔᑦ ᐊᒻᒪᓗ 
ᑕᐃᒪᐃᓕᐅᕈᒪᓕᖅᑐᑦ ᐱᔭᕆᐊᑐᔪᐊᓘᒐᓗᐊᖅᐸᑦ.  
ᑕᒪᒃᑯᐊ ᖃᓄᐃᓕᐅᕈᑕᐅᔪᒪᔪᑦ 
ᖃᓄᐃᒋᔭᐅᓂᐊᖅᑎᓪᓗᒋᑦ ᖁᕕᐊᓇᖅᑑᔪᓐᓇᖅᑐᖅ 
ᐃᓄᐃᑦ ᓄᑕᕋᖏᓐᓄᑦ ᐱᕙᓪᓕᐊᔾᔪᑕᐅᓂᐊᕐᓗᑎᒃ.

ᐃᓐᓇᑐᖃᐃᑦ ᓂᕆᐅᖕᓂᖃᖅᑐᑦ ᐃᓄᐃᑦ 
ᓄᓇᕐᔪᐊᕐᒥ ᐊᓯᔾᔩᕙᓪᓕᐊᓂᐊᕐᓂᖏᓐᓄᑦ 
ᓄᑕᖅᑲᑦ ᐱᕙᓪᓕᐊᖃᑦᑕᕐᓂᖏᓐᓄᑦ ᖃᓄᖅ 
ᑲᒪᒋᔭᐅᓇᔭᕐᒪᖔᑕ ᐱᓕᕆᕝᕕᖕᓂ.  ᓴᓐᖏᓂᕆᔭᐅᔪᖅ 
ᐃᓄᓐᖑᐃᓂᒃᑯᑦ  ᐃᓐᓇᑐᖃᑦ ᐃᓗᐊᓃᑦᑐᑦ ᐅᑉᓗᒥ 
ᓴᖅᑭᑎᑦᑎᓯᒪᔪᖅ ᐱᒋᐊᕈᑎᒃᑯᑦ ᐃᓅᖃᑎᒌᖕᓂᒃᑯᑦ 
ᐊᓯᔾᔨᕈᑕᐅᔭᕆᐊᖃᖅᑐᒃᑯᑦ ᐃᓕᓐᓂᐊᕈᑎᒃᑯᑦ 
ᐊᒻᒪᓗ ᐊᖓᔪᖅᑳᖑᓂᒃᑯᑦ.  ᓂᕆᐅᒐᔭᖅᑐᒍᑦ 
ᐃᓐᓇᑐᖃᐃᑦ ᐱᓕᕆᔪᒪᓂᖏᑦ ᐃᓄᓐᖑᐃᓂᒃᑯᑦ  
ᑲᔪᓯᓂᖃᑦᑎᐊᕐᓂᐊᕐᓂᖓᓅᖓᖕᒪᑦ.

